
ИШЧИ ДАСТУР

I. Модулнинг мақсади ва вазифалари

“Фалсафа асослари” модулининг мақсади: педагог кадрларнинг  ўқув-тарбиявий жараёнларни  юксак илмий-методик даражада таъминлашлари учун зарур бўладиган касбий билим, кўникма ва малакаларини мунтазам янгилаш, малака талаблари, ўқув режа  ва  дастурлари асосида  уларнинг касбий  компетентлиги  ва педагогик маҳоратини доимий ривожланишини таъминлашдан иборат. 
“Фалсафа асослари” модулининг вазифалари: 
- “Фалсафа(этика, эстетика, мантиқ)” йўналишида педагог кадрларнинг касбий билим, кўникма, малакаларини узлуксиз янгилаш ва ривожлантириш механизмларини яратиш;  
- замонавий талабларга мос ҳолда олий таълимнинг сифатини таъминлаш учун зарур бўлган педагогларнинг касбий компетентлик даражасини ошириш; 

- “Фалсафа (этика, эстетика, мантиқ)”йўналишида  қайта  тайёрлаш ва малака ошириш жараёнларининг фан ва ишлаб чиқариш билан интеграциясини таъминлаш.  

Курс якунида тингловчиларнинг билим, кўникма ва малакалари ҳамда компетентлигига  қўйиладиган талаблар:

“Фалсафа асослари” модули бўйича тингловчилар    қуйидаги  янги  билим, кўникма, малака ҳамда компетенцияларга  эга бўлишлари талаб этилади:
 Тингловчи: 

-  фалсафа фаннинг назарий асосларини ва категориал аппаратини; 

-  этика ва эстетиканинг умумназарий масалалари ҳамда ахлоқий ва эстетик муносабатларни; 

- этика ва эстетиканинг жамият маънавий ҳаётидаги аҳамияти, этика ва эстетиканинг маънавият тизимидаги ўрнини ; 

- этика ва эстетиканинг диалектик боғлиқлиги, ахлоқий ва эстетик тарбиянинг умумий қонуниятлари, ахлоқий ва эстетик билимнинг замонавий тарбиядаги ўрни, ғайриахлоқий ва ғайриэстетик ҳодисаларнинг шахс камолотига салбий таъсири, замонавий ахлоқшунослик ва эстетиканинг долзарб муаммолари, иллатларни юзага келтирувчи омиллар ҳақида назарий билимларни билиши керак.  

   Тингловчи: 

- фалсафа фанларида инновацион ўқув машғулотларини лойиҳалаш, амалга ошириш, баҳолаш, такомиллаштириш;  

- фалсафа фанларини ўқитишнинг дидактик таъминотини яратиш; 

- коммуникатив вазифаларни ҳал этиш технологиялари, касбий мулоқот усулларидан фойдаланиш, ҳамкорлик ишларини олиб бориш компетенцияларига эга бўлиши лозим. 

Модул  бўйича соатлар тақсимоти:

	№


	Модул мавзулари


	Тингловчининг ўқув юкламаси, соат

	
	
	Ҳаммаси
	Аудитория ўқув юкламаси
	Мустақил таълим

	
	
	
	жами
	жумладан
	

	
	
	
	
	Назарий
	Амалий машғулот
	Кўчма машғулот
	

	1.
	Фалсафа фанининг амалий ва назарий асослари. 
	2
	2
	2
	
	
	

	2.
	Борлиқ  -  фаннинг билиш объекти.
	2
	2
	2
	
	
	

	3.
	Ўзаро  алоқадорлик ва ривожланиш ҳақидаги таълимот.
	2
	2
	2
	
	
	

	4.
	Билиш методларининг таснифи.
	2
	2
	2
	
	
	

	5.
	Ахборот технологияларининг фалсафий  асослари.
	2
	2
	2
	
	
	

	6.
	Фалсафа фанининг амалий ва назарий асослари.
	2
	2
	
	2
	
	

	7.
	Борлиқ  -  фаннинг билиш объекти.
	2
	2
	
	2
	
	

	8.
	Ўзаро  алоқадорлик ва ривожланиш ҳақидаги таълимот.
	2
	2
	
	2
	
	

	9.
	Фан оқилоналик ва илмий фаолият маҳсули 
	2
	2
	
	2
	
	

	10.
	Билиш методларининг таснифи. Илмий 

билиш ривожланишининг амалий асослари.
	4
	4
	
	4
	
	

	11.
	Ахборот технологияларининг фалсафий  асослари.
	2
	2
	
	2
	
	

	12.
	Тушуниш ва тушунтириш фалсафани ўзлаштиришнинг  муҳим шарти.  
	2
	2
	
	2
	
	

	13.
	Инновация ва новация, кашфиёт ва 

ихтиролар-фан тараққиёти натижаси.
	2
	
	
	
	
	2

	14.
	Фалсафа фанининг инсоният ва жамият ҳаётидаги ўрни.
	2
	
	
	
	
	2

	
	Жами:
	30
	26
	10
	16
	
	4


НАЗАРИЙ  МАШҒУЛОТЛАР МАЗМУНИ

1-мавзу: Фалсафа фанининг амалий ва назарий асослари.  (2 соат)

Режа:

1. Фалсафа тушунчасининг келиб чиқиши. Фалсафа шаклланишининг асосий босқичлари.

2. Дунёқарашнинг моҳияти, унинг шаклланишида ижтимоий муҳитнинг роли.

3. Фалсафанинг функциялари.

        Фалсафа тушунчасининг келиб чиқиши. Фалсафа шаклланишининг асосий босқичлари. Дунёқарашнинг моҳияти. Дунёқарашнинг тузилиши: дунёни сезиш, дунёни идрок этиш, дунёни тушуниш. Дунёқараш шаклланишида ижтимоий муҳитнинг роли. Фалсафий билимнинг тузилиши.Фалсафанинг янги соҳалари. Фалсафанинг асосий масалалари. Фалсафанинг функциялари.

2-мавзу: Борлиқ  -  фаннинг билиш объекти. (2 соат)

Режа:

1.Борлиқ фалсафанинг предмети. Онтология тушунчаси.

2.Фалсафа тарихида борлиқ муаммоси.

3.Борлиқ шакллари: табиат борлиғи, инсон борлиғи, маънавий борлиқ, ижтимоий борлиқ, виртуал борлиқ.

Борлиқ фалсафанинг предмети. Онтология тушунчаси. Борлиқ категорияси. Фалсафа тарихида борлиқ муаммоси. Борлиқ шакллари: табиат борлиғи, инсон борлиғи, маънавий борлиқ, ижтимоий борлиқ, виртуал борлиқ.Борлиқ тушунчасининг этимологияси. Борлиқ ва йўқлик диалектикаси.
3-мавзу: Ўзаро  алоқадорлик ва ривожланиш ҳақидаги таълимот. 

(2 соат) Режа:

1. Фалсафа тарихида ривожланиш ҳақидаги қарашлар эволюцияси.

2. Ривожланиш, ўзгариш ва тараққиёт тушунчалари.

3. Қонунларнинг турлари: воқелик қонунлари, фан қонунлари, базис ва локал қонунлар, фалсафа қонунлари.

Фалсафа тарихида ривожланиш ҳақидаги қарашлар эволюцияси. Ривожланиш, ўзгариш ва тараққиёт тушунчалари. Тараққиётнинг турлари. Қонун тушунчаси. Қонунларнинг турлари: воқелик қонунлари, фан қонунлари, базис ва локал қонунлар, фалсафа қонунлари. Фалсафа қонунларининг асосий шакллари.

4-мавзу: Билиш методларининг таснифи. (2 соат)

Режа:

1. Билиш назариясининг предмети ва унинг ўзига хос хусусиятлари.

2. Ҳиссий, эмпирик, назарий, мантиқий ва интуитив билиш даражалари.

3. Фалсафада ҳақиқат муаммоси.

Билиш назариясининг предмети ва унинг ўзига хос хусусиятлари. Гносеологиянинг мазмун ва моҳияти. Билимнинг асосий турлари. Ҳиссий, эмпирик, назарий, мантиқий ва интуитив билиш даражалари. Фалсафада ҳақиқат муаммоси. Билишда субъект ва объектнинг ўзаро алоқаси. Билиш фаолият тури.
5-мавзу: Ахборот технологияларининг фалсафий  асослари.
 (2 соат)

Режа:

1. Ахборот тушунчасининг таҳлили.
2. Ахборотлашган жамият назарияси.
3.  Информатика. Нанотехнология.
Ахборот, ахборотлашган жамият, ахборот технологиялари тушунчаси.   Ахборот ва информацион вазият. Информацион вазият элементлари. Ахборот субъекти ва объекти.  Ижтимоий ахборот. Илмий ахборот. Илмий ахборот янги билим қабул қилиш шакли. Информатика. Нанотехнология. 
АМАЛИЙ  МАШҒУЛОТЛАР

1-мавзу: Фалсафа фанининг амалий ва назарий асослари. (2 соат)

Режа:

1. Фалсафа тушунчасининг келиб чиқиши. Фалсафа шаклланишининг асосий босқичлари.

2.Дунёқарашнинг моҳияти, унинг шаклланишида ижтимоий муҳитнинг роли.

3. Фалсафанинг функциялари.

2-мавзу: Борлиқ  -  фаннинг билиш объекти.  (2 соат)

Режа:

1. Борлиқ фалсафа предмети сифатида.
2. Борлиқ ва йўқлик диалектикаси.
3. Борлиқнинг шакллари.

4. Олам ва инсон пайдо бўлиши эволюцияси.
3-мавзу: Ўзаро  алоқадорлик ва ривожланиш ҳақидаги таълимот. 

 (2 соат)

Режа:

1. Умумий ўзаро алоқа ва ривожланишнинг диалектик тамойиллари.
2. Қонун тушунчаси ва унинг тавсифи. 
3. Фалсафа қонунлари.
4-мавзу: Фан оқилоналик ва илмий фаолият маҳсули. (2 соат)

Режа:

1. Фаннинг моҳият-мазмуни.
2. Фан тарихи ва тараққиёти.

 3. Истиқлол ва фан ривожи.
5-мавзу: Билиш методларининг таснифи. (2 соат)

Режа:

1. Билиш назариясининг предмети. Гносеологиянинг моҳияти ва мазмуни.
2. Билимнинг асосий турлари.
3. Билиш фаолият тури сифатида.
 6-мавзу: Илмий билиш ривожланишининг амалий асослари.  (2 соат)

Режа:

1. Илмий билиш тушунчаси. 
2. Илмий билиш усуллари. 
3.Эксперимент, кузатиш, аналогия, анализ ва синтез, индукция ва дедукциянинг илмий билишдаги ўрни.
7-мавзу: Ахборот технологияларининг фалсафий  асослари. (2 соат)

Режа:

1. Ахборотлашган жамиятнинг ўзига хос хусусиятлари. 
2. Илмий ва ижтимоий ахборотнинг ўзаро алоқадорлиги.
3. Нанотехнологияларнинг аҳамияти.
8-мавзу: Тушуниш ва тушунтириш фалсафани ўзлаштиришнинг  муҳим шарти.  (2 соат)

Режа:

1. Тушуниш ва унинг билиш билан ўзаро нисбати.
2. Маъно, Семиотика ва Символ тушунчаларининг мазмун-моҳияти.
3. Тушунтиришнинг мазмуни. 
Мустақил таълим мавзулари:

  1. Инновация ва новация, кашфиёт ва ихтиролар-фан тараққиёти натижаси. 
2. Фалсафа фанининг инсоният ва жамият ҳаётидаги ўрни. 

Адабиётлар

I.  Ўзбекистон Республикаси Президентининг асарлари:

1.  И.А.Каримов. Озод ва обод Ватан эркин ва фаровон ҳаёт пировард 

мақсадимиз,  8-жилд. – Т.:  Ўзбекистон, 2000. 

2.  И.А.Каримов. Ватан равнақи учун ҳар биримиз маъсулмиз,  9-жилд. – Т.: Ўзбекистон, 2001. 

3. И.А.Каримов. Юксак маънавият – енгилмас куч. Т.: “Маънавият”. –Т.: 2008.-176 б. 

4.  И.А.Каримов.  Ўзбекистон мустақилликка эришиш остонасида. Т.: “Ўзбекистон”. –Т.: 2011.-440 б. 

II. Норматив-ҳуқуқий ҳужжатлар

1.  ЎзбекистонРеспубликасининг Конституцияси. – Т.: Ўзбекистон, 2014. 

2. Ўзбекистон Республикаси Президентининг 2011 йил 20 майдаги “Олий таълим муассасаларининг моддий-техника базасини мустаҳкамлаш ва юқори малакали мутахассислар тайёрлаш сифатини тубдан яхшилиш чора-тадбирлари тўғрисидаги” ПҚ-1533-сон Қарори. 

3.  Ўзбекистон Республикаси Президентининг 2015 йил  12  июндаги “Олий таълим муасасаларининг раҳбар ва педагог кадрларини қайта тайёрлаш ва малакасини ошириш тизимини янада такомиллаштириш чора-тадбирлари тўғрисида” ги ПФ-4732-сон Фармони. 

4. Ўзбекистон Республикаси Вазирлар Маҳкамасининг 2006 йил 16-февралдаги “Педагог кадрларни қайта тайёрлаш ва уларни малакасини ошириш тизимини янада такомиллаштириш тўғрисида”ги 25-сонли Қарори. 

5.  Ўзбекистон Республикаси Вазирлар Маҳкамасининг 2012 йил 26 сентябрдаги “Олий таълим муассасалари педагог кадрларини қайта тайёрлаш ва уларнинг малакасини ошириш тизимини янада 

такомиллаштириш чора-тадбирлари тўғрисида”ги 278-сонли Қарори.  

III. Махсус адабиётлар

1. Азизходжаева Н.Н. Педагогик технологиялар ва педагогик маҳорат. – Т.:  Молия, 2003. – 192 б. 

2. Шарипов М., Файзиходжаева Д. Мантиқ.  –  Т.: Ғ.Ғулом номидаги нашриёт-матбаа ижодий уйи. 2004. –214 б. 

 3. Пулатова Д., Файзиходжаева Д. Мантиқ. – Т.: “Premier Print”. 2013. – 324 б. 

4. Файзиходжаева Д. Мантиқ.Изоҳли луғат.  –  Т.: “TAMADDUN”. 2015. – 272 б. 

5.  Абдулла Шер. Ахлоқшунослик  /  Дарслик.Тошкент:  Ўзбекистон файласуфлари миллий жамияти, 2010. 

6.  Абдулла Шер. Эстетика / Дарслик. Тошкент: Шарқ, 2014. 

7.  Абдулла Шер, Баҳодир Ҳусанов. Эстетика /Услубий қўлланма. Тошкент: Ўзбекистон файласуфлари миллий жамияти, 2010.   

8.  Муҳаммаджонова Л. Давлат хизматчиси этикаси ва имиджи / Ўқув қўлланма. Тошкент: Университет, 2014. 

9.  Нурматова М., Муҳаммаджонова Л. Маънавиятнинг ахлоқий асослари /Ўқув қўлланма. Тошкент: Унверситет, 2013. 

10.  Пулатова Д.А., Жалолова Ў.К., Рўзматова Г.М. Ахлоқшунослик /Ўқув қўлланма. Тошкент: Premier print, 2011.

IV. Электрон таълим ресурслари

1. www.Ziyonet. uz 

2. www.edu. uz 

3. ФАЛСАФАНИНГ ФУНКЦИЯЛАРИ.
Таянч иборалар: Фалсафа тушунчасининг келиб чиқиши. Фалсафа шаклланишининг асосий босқичлари. Дунёқарашнинг моҳияти. Дунёқарашнинг тузилиши: дунёни сезиш, дунёни идрок этиш, дунёни тушуниш. Дунёқараш шаклланишида ижтимоий муҳитнинг роли. Фалсафий билимнинг тузилиши.Фалсафанинг янги соҳалари. Фалсафанинг асосий масалалари. Фалсафанинг функциялари.
ФАЛСАФА ТУШУНЧАСИНИНГ КЕЛИБ ЧИҚИШИ. ФАЛСАФА ШАКЛЛАНИШИНИНГ АСОСИЙ БОСҚИЧЛАРИ

ФАЛСАФА— инсоннинг дунёда тутган ўрни ва дунёқарашининг яхлит тизимини ифодаловчи маънавий фаолиятининг бир шакли. Мил. 2—3-а.ларда ўтган юнон файласуфи Диоген Лаэртскийнинг шоҳидлик беришича, юнон мутафаккири Пифагор биринчи бўлиб ўзини «философ» деб атаган. Бу сўз Гераклитнинг фалсафий таълимотида нарсаларнинг табиатини тадқиқ этишга нисбатан қўлланилган, тадқиқотчининг ўзи эса «философ» деб аталган. Кейинчалик «философ» сўзи ҳар тарафлама, кенг, тушунарли ва ҳаққоний фикр юритишга интилувчи кишига нисбатан қўлланилган. Тарихий маълумотлар юнонча philosophia сўзи арабчага «фалсафа» бўлиб ўтганлиги, араблар бу фанни «ҳикма» деб аташи, русчага «философия» тарзида ўтганлигини тасдиқлайди, демак фалсафа билан философия сўзлари бир хил маънога эга.

«Фалсафа» атамаси иккита юнонча сўз («филео»— севаман ва «софиа»— донолик) дан олинган бўлиб, «доноликни севаман» маъносини англатади. Унга бундай ном тасодифан берилган эмас. Фалсафа пайдо бўлиши биланоқ кишилар фикринибанд этган турли-туман саволларга жавоб қидиришга ҳаракат қилган. Хусусан, бизни қуршаб олган дунё қандай пайдо бўлган ва ким томонидан яратилган? У қандай ривожланади? Инсон онгининг, руҳнинг матерняга, табиатга муносабати қандай? Дунёни билишга қоднрмизми ёки йўқми? Инсоният жамияти қандай пайдо бўлган ва унинг ҳаракатлантирувчи кучлари нималардан иборат? каби саволлар шулар  жумласидандир.

Фалсафанинг эътибор марказидаги саволларнинг хилма-хиллиги ва қизиқарлилигини эътиборга олиб юнонлар уни донолик фани ёки донишмандлик деб атаганлар. Фалсафа воқеликдаги нарса ва ҳодисаларнинг энг умумий алоқадорлиги ва ривожланиш қонуниятларини, уларнинг моҳиятини билишга қаратилган фандир. Бу тўғрида Форобийнинг қуйидаги сўзлари алоҳида эътиборга сазовордир: «Мавжудот ҳақидаги билим қўлга киритилса, шу ҳақда таълим берилса, мавжудотдан бўлган нарсацинг зоти билинса, нарсанинг маъноси тушунилса, ишончли далил-ҳужжатлар асосида шу нарса ҳақида мияда бир турли ишонч ва тасаввур пайдо бўлса, мана шу маълумотга доир фанни фалсафа деймиз...».
Фалсафанинг пайдо бўлиши қадимги Шарқ мамлакатларида қулдорлик тузумининг ўрнатилиши ва ривожланиши даврларига тўғри келади, чунки фаининг тараққнёти учун зарур бўлган ижтимоий-иқтисоднй, маънавий заминлар ана шу даврда вужудга келди.

Фалсафанинг вужудга келиши илмий билим куртакларининг пайдо бўлиши билан, назарий тадқиқотга эҳтиёжиииг шаклланиши билаи тарихан бир вақтга тўғри келади. Аслини олганда у назарий билимиинг худди биринчи тарихий шакли тарзида таркиб топган.
Ҳар қандай фалсафа ўз даврининг маҳсули сифатида шу давр ижтимоий тараққиёти эҳтиёжларини ифодалайди. Шунинг учун инсоният тарихининг турли босқичларида турли фалсафий қарашлар мавжуд бўлган ва шунга мос равишда унинг предмети ва вазифалари ҳам ўзгариб борган. Даставвал аниқ фанлар мустақил тармоқларга ажралиб тараққий топмаган вақтда фалсафа барча билимларни ўз ичига қамраб олиб, фанларнинг фани «умумий система» вазифасини бажариб келган эди. Шу даврнинг буюк мутафаккир олимлари Демокрит, Аристотель, Хоразмий, Форобий, Беруний, Ибн Сино, Улуғбек ва бошқалар, айни вақтда табиат фанларининг  ҳам асосчилари бўлгаилар. Шунинг учун ҳам дастлабки кез ларда фалсафа бир бутун таълимот кўринишида бўлган. Фалсафани махсус билимлар билан бирлаштириш қадимги даврга хос хусусият бўлгани учун у табиат фалсафаси, яъни «натурфилософия» деб ҳам ҳисобланган. У табиий фанлар тушунчаларига асосланган ҳолда табиатни яхлит тасвирлаб беришга қаратилган бўлиб, кишилик жамиятининг илк босқичида кенг  тараққий этган мифологик тасаввурларни сиқиб чиқаришга асос яратади.

Воқеликнинг энг умумий алоқадорлиги ва ривожланиш қонуниятларини, уларнинг инсон онгида акс этиши йўлларини ўрганишга қаратилган фалсафа яхлит илмий билим тизимини ташкил этиб, муайян фундаментал қоидаларнинг йиғиндисига асосланади. Бу қоидалар фалсафа фанининг ўзагини ташкил  этувчи диалектика назариясида ўз аксини топади, у ўз ичига бир-бири билан узвий боғлиқ бўлган қуйидаги уч туркум, йирик муаммоларни қамраб олади:

1. Борлиқ ва унинг ривожланиш муаммолари. Борлиқ — инсон атрофини қуршаб турувчи воқеликни ифодаловчи тушунчадир. У мураккаб ва кўп қирралидир. Моддий борлиқ, идеал борлиқ, инсон борлиғи ва ҳоказолар шулар жумласидандир.

Моддий борлиқ нарса ва предметлар кўринишида бўлиб, материя ҳаракатининг ҳар хил шаклларида намоён бўлади ҳамда улар бир-биридан ўзаро фарқланади. Идеал борлиқ инсоният маънавий қадриятларини, фан ютуқларини ўз ичига қамраб  олади. Инсон борлиғи эса ўзига хос манфаатга эга бўлган, маълум бир ижтимоий гуруҳлар ва синфларга тегишлидир.

Борлиқ, унинг келиб чиқиши ва ривожланиш қонуниятларини фалсафий мушоҳада қилиш инсонни доимо қизиқтириб келган ва ҳозир ҳам қизиқтириб қелмоқда. Борлиқни илмий изоҳлаш, англашга қаратилган хилма-хил фалсафий йўналишлар ва фикрдар мавжуддир. Уларни атрофлича ва батафсил ўрганиб чиқиш инсоннинг фалсафий дунёқарашини шакллантпришда катта аҳамиятга эга.

2. Диалектика назарияси борлиқ муаммоси билан бир қаторда воқеликнинг энг умумий алоқадорлиги ва ривожланиш конуниятлари. уларни инсон онгида акс эттириш тўғрисидаги таълимотдир.

Нарса ва ҳодисаларнинг бир-бири билан алоқадорлиги ва  уларнинг доимий ривсжланиб туриши диалектика фанида унинг асосий қонун ва категориялари системасида ўз аксини тоиади. Демак, диалектика фйни борлиқдаги нарса ва ҳодисаларнинг энг умумий алоқадорлиги ва ривожланишини акс эттириш учун қонун ва категория тизимини яратади ва унинг ёрдами Билан инсон атрофини қуршаб турган воқеликни акс эттиради. Инсон тафаккурининг шакли бўлган фалсафий қонун ва категориялар ёрдамида моддий оламни ўрганиш катта фалсафий муаммодир.

3. Воқеликни билиш назарияси. Борлиқни инсон онгида акс эттириш — мураккаб диалектик жараёндир. Уни атрофлича ва чуқур билиш учун фалсафа фани — инъикос назариясини ишлаб чиқди. Диалектиканинг қонун ва категорияларига асосланган инъикос назарияги билиш жараёнида субъект Билан объектнинг алоқадорлиги, билишнинг асосий босқичлари ва шакллари, ҳақиқатга эришиш диалектикаси ва шунга ўхшаш кўпгина мураккаб масалаларни атрофлича англаб олишга ёрдам беради. Илмий билиш ва инсон амалиёти учун бу ката аҳамият касб этади.

ДУНЁҚАРАШНИНГ МОҲИЯТИ, УНИНГ ШАКЛЛАНИШИДА ИЖТИМОИЙ МУҲИТНИНГ РОЛИ

Дунёқараш тушунчаси ва унинг хусусиятлари Фалсафа инсоннинг тафаккур маданиятини, дунёқарашини шакллантирувчи фан. Дунёқараш эса, кишиларнинг олам ва унинг ўзгариши, ривожланиши ҳақидаги илмий, фалсафий, сиёсий, ҳуқуқий, ахлоқий, эстетик, диний ва ҳоказо қарашлари ва тасаввурлари мажмуасидан иборат. Демак, дунёқараш бу олам ҳақидаги яхлит умумийлаштирилган билимлар тўилами- дир. Кишилар теварак атрофдаги нарса ва ҳодисалар тўғрисида қанча кўп маълумотларга, билимга эга бўлса, уларнинг дунёқараши ҳам шу даражада мукаммал ва пухта бўлади.

Дунёқарашнинг яна бир муҳим тамони шундан иборатки, у инсонни қуршаб турган воқеликни англаш, тушуниш билан бир қаторда уни баҳолаши ҳамдир.

Дунёқараш  тушунчаси, «дунёни ҳис қилиш», «дунёни тушуниш» иборалари билан узвий боғлиқдир. Бу бежиз эмас, албатта. Оламдаги нарса ва ҳодисалар бизнинг ҳиссий органларимиз орқали кишиларда турли-туман ҳиссиётларни, кайфиятларни юзага келтиради. Улар бизнинг тафаккуримиз ёрдамида мужассамлаштирилади ва ниҳаятда маълум фикрлар, тасаввурлар, тушунчалар, қарашлар ҳосил бўлади.

Демак, дунёқараш ўз ичига дунёни ҳис қилиш, дунёни тушуниш жараёнларида ҳосил бўладиган ирода, идрок, кайфиятларни ҳам қамраб оладиган тушунчадир.

Дунёқараш, муайян ижтимоий гуруҳ, синфнинг, миллатнинг вакили сифатида аниқ ижтимоий муҳитда яшаб, меҳнат қилаётган инсондан ташқарида мавжуд бўла олмайди. Барча ижтимоий ҳодисалар каби дунёқараш ҳам, ижтимоий шарт-шароитлар, ижтимаий муносабатлар мажмуи билан белгиланади. Дунёқарашнинг доимо ўзгариб ривожланиб туриши унинг тарихий турларининг алмашувида яққол намоён бўлади.

2. Мифологик дунёқараш

Мифологик (юнонча-мифос-нақл, ривоят, логос — тушунча, таълимот) дунёқараш — ижтимоий тараққиётнинг энг бошланғич даврига хос бўлган халқ оғзаки ижоди — нақл ва афсоналарда гавдалантирилган ижтимоий онгнинг асосий шаклидир. 
Мифологик дунёқараш илм-фан тараққий этмаган вазиятдакенг тарқалган ижтимоий онгнинг шакли бўлиб, унинг келиб чиқиш сабабининг асосини инсоннинг ўзини қуршаб турган оламдан ажралиб қарашга ожизлиги ташкил этади. Шунинг учун ҳам мифологик дунёқарашда жамият билан табиат, жонли билан жонсиз нарсалар бир хнл тарзда ифодаланади. Ривоят, афсоналар ташқи оламни изоҳлашга қаратилган бўлиб, унда дунё қандай пайдо бўлди, унинг асосини нима ташкил қилади, нарса ва ҳодисаларнинг бир-бири билан алоқадорлиги ва бир-бирига айланиши ҳақида сўз юритилади. Буни биз бушменларнинг ойнинг пайдо бўлиши ҳақидаги мифологиясидан яққол кўришимиз мумкин. Ривоят қилишларича, ёмғирдан кейин сеҳргар гулхан ёқиб, оёғидаги намланган сандални қуритишга қўяди. Кўп ўтмасдан қараса, битта сандалии батамом куйиб кулга айла,ниб қолибди, иккинчисининг эса ярми куйиб битибди. Сеҳргар зарда билан ярми куйган сандални осмонга улоқтириб юборади. У эса фазога парвоз этиб осмонда ой бўлиб осилиб қолган эмиш. Мнфологик дунёқарашда диний дунёқарашнинг ҳам кўринишлари мавжуд. Буни шундан кўришимиз мумкинки, мифология ҳам, диний таълимотлар ҳам, дунёнинг яратилишини афсанавий худолар билан боғлаб кўрсатади. Лекин уларнинг ўртасида фарқ ҳам мавжуд. Мифологияда нарса ва унинг образи, моддийлик ва маънавийлик бир-биридан ажралмаган яхлнт ҳолатда тавсифланса, диний дунёқараш буларни бирбиридан ажратиб тавсифлайди. Дин ягона дунёни табинй ва ғайри табиий турларга ажратиб қараса, мифологияда ҳақиқий ва ғайри табиий олам бир-бири билан қўшилиб кетган.

3. Диний дунёқараш

Диний дунёқараш мифология (афсона) негизида шаклланган ва ривожланган, воқеликнинг келиб чиқиши, ривожланиши, истиқболпни хаёлий образлар, тасаввурлар ва тушунчаларда акс эттирувчи дунёқарашдир.

Диний дунёқарашнинг ўзига хос хусусияти шундаки, у табиий ва ижтимоий ҳодисалар моҳиятини уларнинг ўзидан эмас, балки худонинг қудрати билан тушунтиради. У ҳамма нарсада ва ҳар қаерда илоҳий кучларнинг таъсири, мўъжизавий кучи бор, деб уқтиради.

Диний дунёқарашнинг моҳияти диндорлар учун муқаддас бўлиб ҳисобланган адабиётларда ўз аксини топган.

Диний дунёқарашнинг шаклланиши тадрижий ва жиддий жараён бўлиб у ўз ичига фетишизм, сеҳргарлик, тотемизм, анимизм кабиларни қамраб олади. Синфий жамиятга ўтиш Даврида политеизм халқ миллий динлари пайдо бўлади. Жамият тарақ қиётида феодал тизимининг қарор топиши Билан жаҳон динлари: буддизм (эрамиздан аввалги VI—V асрларда Ҳиндистонда), христианлик (эрамизнинг I асрида Рим империясида), нслом (эрамизиииг VII асрида Ғарбнй Арабистонда) келиб чиқади. Диний дунёқарашнинг асосини диний эътиқод ташкил қилади. Диний эътиқод бу илоҳий мавжудотларга сиғинишдир,

Диний дунёқарашнинг шаклланиши ва ривожланишида диний дастурларнинг ишлаб чиқилиши, шунингдек турлича диний байрамлар, маросимларнинг ўтказилиши катта аҳамият касб этади. Дин ўзининг тантанали байрамлари, ҳар турли маросимлари билан кишилар кўнглида кўтаринки кайфият, хурсандлик, хушфеъллик, раҳм-шафқат, сабр-тоқат,   аноатлилик, хамкорлик, виждон, бурч, поклик, одамийлик ва шу каби инсоний фазилатларни шакллантиради, маънавий камол топтиради.

Диний дунеқарашнинг таркибий қисмида «Муқаддас жойлар»ни зиёрат қилиш катта ўрин тутади. Масалан, ислом  динида Макка, Мадинага бориб у ердаги «Муқаддас жайлар»ни зиёрат қилиб, турли диний урф-одат ва маросимларнн бажариш ҳамда қурбонлик қилиш, барча мусулмонлар учун фарздир. Узбекистон Республикасининг  онституцпясида ёзиб қўйилганидек, республикамизда «Ҳамма учун виждон эркинлиги кафолатланади. Ҳар бир инсон хоҳлаган динга эътиқод килиш ёки ҳеч қайси динга эътиқод қилмаслик ҳуқуқига эга. Диний қарашларни мажбуран сингдиришга йўл қўйилмайди.»2 (Узбекистон Республикасининг Конституцияси. Т., 1992, 15-бет. 31-модда.)

4. Фалсафий дунёқараш Диний дунёқараш фалсафий дунёқараш билан чамбарчас боғлиқдир. Чунки, табиат, жамият, инсоннинг келиб чиқиши, дунёни билиш, инсоният истиқболи каби масалалар диннинг ҳам, фалсафанинг ҳам диққат марказида турган муаммолар бўлиб ҳисабланади. Лекин буларнинг ўртасида фарқ ҳам мавжуд. Агар диний дунёқараш ўзининг асосий эътиборини инсон эътиқодига, инсоний ташвишларга, инсон ва унинг умидларига қаратса, фалсафий дунёқараш эса дунёни ақл ва билим асосида тушунтирувчи маънавий томонларига кўпроқ эътибор беради. Бундан, фалсафий дунёқараш инсон эҳтиёжларидан ажралиб қолган мавҳум қоидалардан иборат деган хулоса келиб чиқмайди, албатта. Фалсафий дунёқараш ҳаётий муаммолар билан бевосита боғлиқ бўлган, фан ва техника ютуқларига асасланган билимлар туркумидан иборат. Бундай дунёқараш ўзининг мазмуни, моҳиятига кўра аслида илмий-фалсафий дунёқарашдир.

Фалсафий дунёқараш — бу олам ҳақидаги яхлит ва системалаштирилган билимлар йиғиндисидир. Мифологик ва диний дунёқараш ҳиссий аъзоларимиз орқали эришилган маълумотлар асосида шаклланса, фалсафий дунёқараш ҳиссий ва ақлий аъзоларимиз туфайли илм-фан ёрдамида тўпланган билимлар йиғиндисидир.

Фалсафий дунёқарашнинг ўзига хос хусусияти шундан иборатки, у кишиларга табиат, жамият, инсон тафаккури ривожланишининг умумий қонуниятлари ҳақида маълумот беради.

Шу билан бирга у инсонни қуршаб турган оламни, дунёни ва  унинг тараққиёт қонунларили билиш  умкинлигкни, билиш эса,ураккаб, зиддиятли жараёндан иборатлигини таъкидлайди. Л д!ифологик ва диний дунёқарашлардан фарқли равишда, Лалсафий дунёқараш табиат ва инсоният жамияти тараққиётининг қонуниятларини илмий асосда тушунтирио беради. Фалс аф,ш дунёқарашга мувофпқ, бутун мавжудот, органик ва ноорганик дунё доимо ҳаракатда, ўсиш, ўзгариш ва ривожланишдадир- Фалсафий дунёқараш асосида кишилар мавжуд оламдаги ҳамма нарса ва ҳодисалар, жараёнлар ўзидан бошқа нарсалар билан ички, зарурий, муҳим ва асосий алоқадорликда, таъсир ва акс таъсирда эканлигини чуқур англаб оладилар.

Фалсафий дунёқарашнинг ўзига хос хусусиятларидан Яна бири шундан иборатки, у дунё қандай бўлса, уки шундайлигича, ҳеч бир ёт қўшимча ва уйдирмасиз, ҳеч қандай муболағасиз тушунтиради.
ФАЛСАФАНИНГ ФУНКЦИЯЛАРИ

Фалсафанинг баҳс мавзуи ва ўзига хос хусусиятларини унинг функциялари ҳақидаги масалани ҳал қилмай туриб тўла очиб бўлмайди.

Энг аввало, бу дунёқараш функциясидир. Бу функция оламни мавҳум-назария ҳамда тушунчалар орқали изоҳлаши билан дунёқарашнинг барча турлари ва даражаларидан ажралиб туради.

Методологик функция. Унинг маъноси шундаки, фалсафа метод сифатида умумий таълимот ва инсон томонидан воқеликни билиш ҳамда ўзлаштиришнинг энг умумий методлари йиғиндисидир.

Прогностик функция. Бу функция материя ва онг, инсон ва олам тараққиётининг энг умумий тенденциялари ҳақидаги фаразни англатади. Фалсафа фанга асосланса, эҳтимолликнинг фараз даражаси шунча юқори бўлади.

Фалсафа назарий тафаккур ва донишмандлик мактаби сифатида ҳам функция бажаради. Бу нарса айниқса фалсафа тарихини ўрганишга даҳлдордир.

Фалсафанинг танқидий функцияси. Бу функция нафақат бошқа фанларга, балки фалсафанинг ўзига нисбатан ҳам қўлланилади. «Ҳамма нарсага шубҳа билан қараш» деган принцип антик замондан бошлаб қўлланилиб келин- ади. 

Фалсафанинг танқидий функцияси билан унинг аксиологик функцияси узвий боғланган (грекча аксиос - қадрли). Ҳар қандай фалсафий тизим ўзи ўрганаётган объектни муайян қадриятлар нуқтаи назардан баҳолайди: социал, ахлоқий, эстетик, мафкуравий ва ҳ.к. Бу функция ижтимоий тараққиётнинг ўтиш даврларида алоҳида ролp ўйнайди (мустақиллик ва қадриятлар). Чунки бу даврларда эски қадриятлардан қай бирини давом эттириш масаласи келиб чиқади.

Социал функция. Бу функция кўп ёқлама характерга эга бўлиб, ижтимоий ҳаётнинг ранг-баранг жиҳатларини қамраб олади. Умуман олганда фалсафа икки ёқлама вазифани бажаради, биринчидан, социал борлиқни тушунтириш, иккинчидан, унинг моддий ва маънавий ўзгаришларига таъсир этиш.


Инсонпарварлик функцияси. Бунинг маъноси шундаки, фалсафа ҳар бир индивид ҳаётида гуманистик қадриятлар ва идеалларни шакллантириш, ҳаётнинг ижобий маъно-мақсадларини тасдиқлашга хизмат қилиши керак. Демак, у интеллектуал даволаш ролини бажаради, айниқса, жамиятда беқарорлик юз берганда, эски қадрият ва идеаллар минбардан тушиб, янгилари ҳали шаклланишга улгурмаган ёки обрў қозона олмаган пайтларда яққол кўзга ташланади.
Ўзини-ўзи назорат қилиш учун саволлар:
1. Атомистик назарияга асос солган қадимги юнон файласуфи?

2. Фан мавжуд барча муаммоларни ҳал этиши мумкинлигини, илмий тараққиётнинг ижобийлигини асословчи ҳозирги замон фалсафий оқими?

3. Борлиқ муаммосини ўрганадиган фалсафанинг соҳаси?

4. Фалсафанинг дунёқарашни шакллантиришдаги асосий вазифалари?
Фойдаланилган адабиётлар рўйхати:

2-МАВЗУ: БОРЛИҚ  -  ФАННИНГ БИЛИШ ОБЪЕКТИ
РЕЖА:
1.БОРЛИҚ ФАЛСАФАНИНГ ПРЕДМЕТИ. ОНТОЛОГИЯ ТУШУНЧАСИ.
2.ФАЛСАФА ТАРИХИДА БОРЛИҚ МУАММОСИ.
3.БОРЛИҚ ШАКЛЛАРИ: ТАБИАТ БОРЛИҒИ, ИНСОН БОРЛИҒИ, МАЪНАВИЙ БОРЛИҚ, ИЖТИМОИЙ БОРЛИҚ, ВИРТУАЛ БОРЛИҚ.
Таянч иборалар: Борлиқ фалсафанинг предмети. Онтология тушунчаси. Борлиқ категорияси. Фалсафа тарихида борлиқ муаммоси. Борлиқ шакллари: табиат борлиғи, инсон борлиғи, маънавий борлиқ, ижтимоий борлиқ, виртуал борлиқ.Борлиқ тушунчасининг этимологияси. Борлиқ ва йўқлик диалектикаси.

БОРЛИҚ ФАЛСАФАНИНГ ПРЕДМЕТИ. ОНТОЛОГИЯ ТУШУНЧАСИ

Фалсафанинг моҳияти ҳақида сўз кетганда, айрим мутафаккирлар уни ҳақиқатни излашда, бошқалари - ҳақиқатни ўз шахсий манфаатларига мослаштиришда деб тушунадилар; бир хиллари ўз фикрларини осмон томон, бошқалари эса - Ерга йўналтирадилар; бир хиллари Оллоҳга, бошқалари эса - одамга мурожаат қиладилар; бир хиллари учун фалсафа ўз-ўзича аҳамиятга эга, бошқалари айтадики, фалсафа жамият ва инсонга хизмат қилиши керак ва ҳ.к. Буларнинг барчаси фалсафага ёндашувларнинг хилма-хиллиги, унинг предметини тушунишда турлича қарашлар мавжудлигини кўрсатади.

Фалсафий билимларга хос энг муҳим жиҳатлар қуйидагиларда ифодаланади:

Биринчидан, борлиқнинг энг умумий масалаларини тадқиқ этиш. Бунда борлиқ муаммоси универсал маънода тушунилади: борлиқ ва йўқлик; моддийлик ва идеаллик; табиат, жамият ва инсон борлиғи. Борлиқ тўғрисидаги фалсафий таълимот онтология (онтос - мавжудлик, логос - таълимот) номини олди.


Иккинчидан, билишнинг энг умумий масалаларини таҳлил этиш. Оламни билиш мумкинми, мумкин эмасми; билишнинг имкониятлари, усуллари, метод ва мақсадлари; билишнинг моҳияти нимада, ҳақиқат нима; билишнинг объекти ва субъекти қандай маънога эга ҳ.к. Билиш тўғрисидаги фалсафий таълимот гносеология (гнозес - билим, логос - таълимот) номини олди.

Учинчидан, жамият мавжуд бўлиши ва ривожланишининг энг умумий масалалари. Сиртдан бу масала борлиқ тўғрисидаги таълимотда ўз аксини топади. Модомики, жамият шахс тараққиётига ҳал қилувчи таъсир кўрсатар экан, унинг социал сифатларини шакллантирар экан, шу боис фалсафада бу соҳани алоҳида ажратиб кўрсатиш мантиқан тўғридир. Фалсафада ижтимоий ҳаётни тадқиқ этадиган соҳа ижтимоий фалсафа (социал фалсафа) деб аталади.

Тўртинчидан, инсоннинг энг умумий ва муҳим масалаларини ўрганиш. Инсон фалсафий донишмандликнинг асоси ва сўнгги нуқтаси бўлганлиги сабабли уни махсус ўрганиш тақозо қилинади. Ҳаётда мавҳум руҳ эмас, балки конкрет инсон ижод қилади, ҳаракат қилади. Инсон фалсафаси фалсафий антропология деб аталади.

Демак, фалсафа борлиқ, билиш ҳамда инсон билан олам ўртасидаги муносабатларнинг энг умумий тамойиллари тўғрисидаги таълимотдир.

Борлиқдаги икки муҳим элемент: ниманингдир мавжудлиги ва унинг аҳамияти бир-биридан фарқланиши билан қадрият тўғрисидаги тушунча ва уни ўрганувчи фан соҳаси (аксиология) вужудга келди. 

“Борлиқ” онтологиянинг асосий категорияси бўлиб, унинг атрофидаги баҳс-мунозаралар ҳозиргача давом этиб келмоқда. “Онтология” (юнонча ontos – борлиқ, logos – таълимот) – борлиқ ҳақидаги фалсафий таълимот, фалсафанинг борлиқ  тўғрисидаги фундаментал тамойилларини ўрганувчи соҳасидир. 

ФАЛСАФА ТАРИХИДА БОРЛИҚ МУАММОСИ

БОРЛИҚ - объектив мавжуд реалликни ифодаловчи фалсафий тушунча. У моддий-предмет оламидангина иборат эмас. Борлиқ турли даражада намоён бўлади: органик ва ноорганик табиат, биосфера, ижтимоий борлиқ объектив-идеал борлиқ (маданий қадриятлар, илмий билимнинг умумий принциплари, тушунчалари ва ҳ.к.), инсон турмуши. Реал ва хаёлий борлиқ ўртасида алоҳида тафовут бор. Реал борлиқ мавжудликни, хаёлий борлиқ моҳиятни белгилайди. Реал борлиқ нарсалар, жараёнлар, шахслар, хатти-ҳаракатлар ва бошқаларнинг реаллигини билдиради; у макон ва замон характерига эга, у алоҳида, бетакрор. Хаёлий борлиқ (ғоя маъносида) вақтинчалик, ҳақиқий, тажрибавий характеридан маҳрум, у факт бўла олмайди; у қатъий ўзгармас (қотиб қолган), абадий мавжуд (Н. Гартман), ҳаёлий борлиқ бу маънода қадрият, ғоя, математик ва мантиқий тушунча сифатида юзага чиқади. Платон унда чин, хусусий «реал» борлиқни кўради. Умумий маънодаги борлиқдан муайян борлиқ фарқ қилади. Гераклит фикрича, ҳеч қандай қотиб қолган борлиқ йўқ, доимо ўзгарувчан борлиқ бор. Метафизиклар «ҳақиқий» борлиқ трансцендент, нарса ўзидадир деб биладилар. Барча мавжуд нарсаларнинг йиғиндисини, умуман оламни борлиқ деб атайдилар. Ж. Беркли, Д. Юм борлиқ фақат субъектда, онгдагина мавжуд деб биладилар. Баъзи файласуфлар борлиқни қандайдир дунёвий руҳнинг, ғайри моддий кучнинг кўринишларидан иборат, деб ҳисоблайдилар. Хусусан Гегель фалсафасида борлиқ мутлақ ғоянинг ўзлигидан, мавҳумликдан конкретликка томон юксалиб борувчи дастлабки, бевосита ва жуда ноаниқ босқичи ҳисобланади. Борлиқни руҳ маҳсули сифатида қараш XIX асрнинг охири - XX асрнинг бошидаги фалсафага ҳам хос. Л. Фейербах, А. И. Герцен, Н. Г. Чернышевский борлиқ объектив, у ҳаракатдаги материя билан боғлиқ деб таъкидлайдилар. Баъзи фалсафий оқимлар мавжуд оламнинг реаллигини, борлиқнинг объективлигини эътироф этадилар. Борлиқнинг энг муҳим хусусияти - моддийлигида эканлигини алоҳида таъкидлайдилар.

Ҳозирги замон онтологиясига кўра, борлиқ - барча мавжудотнинг турли-туман кўринишлари билан айнандир1. 
 Шундан сўнг масалани ўрганиш тарихига эътибор қаратилади. Онтология масалалари Шарқда, айниқса бизнинг юртимизда “Авесто” замонларидан бошлаб фалсафий қарашларнинг таркибий қисмига айланган.  Онтология қадимги юнон фалсафасидаёқ у ёки бу объектларнинг борлиғи, борлиқнинг ўзи ҳақидаги таълимот сифатида ажралиб чиқди. Парменид ҳақиқий билим – бу ҳақиқатан ҳам мавжуд нарсалар ҳақидаги билим, деб ҳисоблайди. Борлиқни абадий ва ўзгармас нарса сифатида талқин этди. Оламнинг ўзгариши Элей мактаби томонидан ёлғон  ҳодиса сифатида талқин этилади. Платон илк юнон онтологиясини ғоялар ҳақидаги таълимотида умумлаштирди. Унинг фикрича, борлиқ нарсалар оламининг турли-туманлиги акс этадиган, ақл орқали эришиладиган  шакл ва моҳиятлар – ғоялар йиғиндисидир.  Платон борлиқ ва унинг бошланғич асоси ўртасига ҳам муайян чегара қўйди. Ўрта аср мутафаккирлари онтологияни теологик муаммолар ечимига мослаштирдилар. Ўрта аср онтологиясида борлиқ мавҳум Худо тушунчаси билан айнийлаштирилди. Янги давр фалсафаси ўз эътиборини билиш муаммоларига қаратди. XVII асрда аввал Гаклениус (1613), кейинроқ Глауберг (1656), сўнгра эса Христиан Вольф онтологияни борлиқ ва нарсаларнинг метафизикаси сифатида талқин қилдилар. Гегель онтологияни “абсолют руҳ моҳиятининг абстракт таърифи ҳақидаги таълимот” сифатида талқин этди. Эски ва ҳозирги замон онтологиясининг бир-биридан фарқи шундаки, биринчиси, бутун оламни инсонга нисбатан талқин қилганида дунёни инсон учун яратилган, унга мослаштирилган, деб қарайди. Бундай қарашда инсон дунё тузилишининг асосий мақсади сифатида намоён бўлади. Замонавий онтологияда эса воқелик ва олам ниҳоятда кенг маънода ишлатилади, яъни нафақат моддий борлиқ, балки маънавий борлиқ, руҳият, йўқлик каби тушунчалар ҳам онтологиянинг таркибий қисми сифатида қаралади. Эски онтология воқеликни асосан моддийлик билан тенглаштирар, абадийликни борлиқнинг олий шакли сифатида тушунтирар эди. Янги онтологияда бу категориялар борлиқ тушунчалари билан чамбарчас боғлиқликда таҳлил қилинади. Ҳозирги замон табиатшунослигидаги ютуқлар бугунги кундаги онтологик қарашларнинг таркибий қисми сифатида сақланиб қолмоқда1.

Борлиқ фалсафа тарихида турлича талқин қилинган. Яқин ва Ўрта Шарқ фалсафасида Киндий, Форобий, Ибн Сино, Умар Хайём, Ибн Рушд каби мутафаккирлар борлиқни иккига - вужуди мумкин ва вужуди вожибга бўладилар. Уларнинг фалсафасида борлиқнинг дастлабки сабабчиси Аллоҳ (вужуди вожиб), лекин Аллоҳ билан Борлиқни бир-биридан ажратиб тасаввур қилиб бўлмайди, булар сабаб-оқибат шаклида бир-бирлари билан узвий боғлиқ, деган тушунча ётади.

Борлиқ тўғрисидаги илк қарашлар қадимги халқларда, уларнинг достон ва эртакларида, диний мадҳияларда, оламнинг пайдо бўлиши тўғрисидаги тасаввурларда учрайди. Бу масалада қадимги Ҳиндистон, Хитой, Юнонистон бой маданий меросга эга. Қўҳна Ҳиндистонда яратилган диний мадҳияларда борлиқ ҳақида қимматли фикрлар берилган. Айниқса, “Маҳобхарат”, “Ригведа”, “Упанишад” ларда оламнинг яратилиши тўғрисида мушоҳада юритилиб, “борлиқ” ва “йўқлик” ҳақида маълумотлар берилган. “Ригведа”да айтилишича, оламнинг пайдо бўлишида “асат”, яъни имконий борлиқ, яъни йўқлик демакдир. “Асат” аста-секинлик билан “сат”га, яъни, мавжудликка айланади. Демак, “йўқлик” “борлиқ”қа айланади.

Қадимги Хитойда даосизм кенг тарқалган бўлиб, унинг асосчиси Лао-цзи фикрича, борлиқ асосида “дао” ётади ҳамда “ци” элементи билан ҳаёт негизини ташкил этади.

Қадимги юнон фалсафасида ҳам “борлиқ” масаласига эътибор берилган бўлиб, Гераклит таълимотида айниқса муҳим ўрин эгаллади. Гераклит фикрича, айни бир жисм ҳам мавжуд ҳамда мавжуд эмас, борлиқ ва йўқликдир. Демокритнинг таъкидлашича, борлиқ йўқликнинг бўлишлигини талаб этади. Борлиқ қаттиқлиқ ва моддийликдир, ноборлиқ эса бўшлиқдан иборатдир, аммо ҳар иккиси ҳам мавжуддир.

Платон  эса борлиқ деганда одатдаги моддий жисмларни тушунади. Нарсалар борлиғини ғоялар борлиғидан фарқ этади. У борлиқни “чин” ва “ночин”га бўлади. Ғоялар дунёси чин, нарсалар борлиғи эса ночин, яъни унинг жилоси, сояси ҳисобланади.

Борлиқ ва йўқлик ҳақидаги тасаввурлар инсониятнинг ҳайвонот дунёсидан ажралиб чиққан давридан бошлаб шаклланиб келган. Олам  азалдан борми ёки у яратилганми? Одамларчи?  Одам туғилади, яшайди, вояга етади. Бир кун келиб бу оламдан кўз юмади. У бор эди, мавжуд эди. Энди эса у йўқ, ломакон бағрига сингиб кетди, йўқлик сари йўл тутди. Туғилиш бор экан, ўлим ҳам бор. Бу ҳаёт қонуни ҳисобланади. Озарбайжон шоири Самад Вурғун айтганидек, “тўрт фаслни ўтказмоқлик табиатга бир қонун, туғилмоқлик ва ўлмоқлик бу ҳаётга қонун”.

Инсон ҳаётидаги энг катта фожиа бу  - ўлимдир. Ўлим ваҳимаси одамлар иродасини ўзига ром этган. Ўлим нима? У борлиқми ёки йўқликми? Одамлар бу саволларни билишга қизиққанлар, уларга жавоб излаганлар. Бу ҳаётий саволлар билан олимлар, назариётчилар, адиблар, драматурглар, файласуфлар шуғулланганлар. Масалан, В.Шекспир ўзининг “Гамлет” фожиасида бу масалани моҳирлик билан ўртага қўйган. У борлиқ ва йўқлик масаласини ўзича ҳал этган. Борлиқ яшаш демак, йўқлик эса ўлим демакдир. Шунинг учун Гамлет ўз-ўзига шундай савол беради: “Яшаш керакми, ўлиш керакми? Недур афзал? Мана масала! Ўлиш унутилиш, у қандайин диёрки, унга борган йўлчи кўп, аммо ундан қайтган бирор йўлчи йўқ?!”

Борлиқ категорияси оламнинг мавжудлигини, чексиз ва ўткинчи эмаслигини, яхлит бутунлигини, моддий ва маънавийликни ҳамда индивид ва жамиятнинг баб-баравар, тенг мавжудлигини, бирлигини, реаллигини ифодалайди.

Борлиқ муҳим хусусиятларини ўз ичига олган оламнинг мавжудлиги бирлиги, реаллиги, оламшумул алоқаларнинг ифодасидир. Борлиқни нарса билан тенглаштириш мумкин эмас. Борлиқ олам мав​жудлиги, моддий ва маънавийлик реаллиги, умумий ва кенг ҳамда жаҳон миқёсидаги алоқалар ифодасидир. 
Демак, юқоридагиларга асосланиб қуйидагича таъриф бериш мумкин: Борлиқ деб, бир бутун олам ва ундаги моддий ва маънавий мавжудотлар реаллиги ва улар ўртасидаги энг умумий алоқалар, хилма-хилликдаги яхлит бир бутунлик, нарсаларга барқарорлик бахшида этувчи белгилар ва сифатлар мажмуасига айтилади.

БОРЛИҚ ШАКЛЛАРИ: ТАБИАТ БОРЛИҒИ, ИНСОН БОРЛИҒИ, МАЪНАВИЙ БОРЛИҚ, ИЖТИМОИЙ БОРЛИҚ, ВИРТУАЛ БОРЛИҚ
Табиатдаги нарсалар борлиғи билан бир қаторда инсон қўли би​лан яратилган нарсалар борлиғи мавжуд. Инсон пайдо бўлгунга қадар табиат нарсалари мавжуд бўлган. Улар инсон онгидан ташқарида, унга боғлиқ бўлмаган ҳолда объектив равишда мавжуд эди. Инсон пайдо бўлгач, уларга таъсир эта бошлади. Инсон қўли билан бунёд этилган нарсалар олами пайдо бўлиб, улар „иккинчи табиат" деб аталди. Аввал биринчи табиатни қараб чиқамиз. Биринчи табиат борлиғи мавжудлигини, уни инсон онгидан ташқарида мустақил эканлигини инсоннинг ўзи очган. Уни инсон онгидан ташқaрида объектив яшашини кишилар амалий фаолияти умуминсониятнинг ижтимоий-тарихий тажрибаси тасдиқлаган. Бу ерда шубҳara ўрин йўқ. Билишнинг уч гносеологик хулосасида ҳам „Нарсалар объектив мавжуддир", - дейилган эди.

Шундай қилиб „биринчи табиат" борлиқнинг махсус шаклидир. Бунда бир бутун табиат борлиғини, унинг алоҳида нарсалари, жараёнлари, ҳолатлари борлиғидан фарқ қилиш керак. У инсон онгига қадар, унга мутлақо боғлиқ бўлмаган ҳолда мавжуд.

Бир бутун табиат борлиғи макон ва вақт ичида чексиздир. У доимо ва ҳамма жойда бўлган, бор ва бўлади. Бу нодир хислат табиатнинг алоҳида нарсаларига, жараёнларига, ҳолатларига хос эмас. Улар ҳамма ерда ҳамма вақт бўлиши ҳам, бўлмаслиги ҳам мумкин. Уларнинг ноборлиқ (йўқлиги) борлиғи билан алмашиб туради. Улар вужудга келиш, ўзгариш, тараққиёт жараёнини бошидан кечириб туради Улар борлиғи сақланиши ҳам, барҳам топиши ҳам мумкин. Гераклит, Гегель улар диалектикасини гениал тарзда фараз қилган эдилар. Taбиат бир бутун ўткинчимас деб қарасак, унинг алоҳида нарсалари ўткинчи. Демак, табиат ўткинчимас, ўткинчиликнинг диалектик бирлигидан иборат.

„Биринчи табиат"-ўзининг алоҳида борлиғи билан реалликнинг махсус шаклини ташкил этади. У объектив вa бирламчи реалликдир. Бу материализм учун ғоят муҳим бўлган хулосадир. Ер, табиат,  бутун замин одам зоти пайдо  бўлганига қадар   бир неча миллиард йиллар мавжуд бўлган. Инсон ва унинг онги табиат борлиғи ичра анча кейин пайдо бўлган жонзотдир.

Табиат тушунчаси жуда кенг кўламда ишлатилади. Табиат    мавжуд нарсаларни - юлдузлар, галактика ва метагалактика системалари, квазерлар, пульслар. макон ва замондаги энг кичик заррачалардан тортиб ўсимликлар, инсонлар олами - ҳамма-ҳаммасини ўз ичига  қамраб олади. Табиат тушунчаси қуйидагича таърифланади: “Табиат – ғоят хилма хил шакллари, таркибий қисмлари билан инсониятни қуршаб турган  органик ва ноорганик оламлар, ўсимлик ва ҳайвонот дунёси. Инсоният эса ундан пайдо бўлиб, ажралиб чиққан мавжудотдир. Шу боис унинг бир моҳияти табиий (биологик),  иккинчиси эса ижтимоийдир. Бироқ табиат тушунчасининг торроқ маъноси ҳам бор. Бу инсон ва инсоният яшашининг табиий шароитлари мажмуидир. Бу табиий муҳит ёки географик муҳит деб ҳам юритилади. 

Одатда табиат ўзига хос қонуниятлар асосида тараққий этувчи органик ва анорганик моддалар йиғиндисидан иборат бўлиб, табиатшунослик фанлари ўрганадиган ва тадқиқ қиладиган объектдир. 

Табиатнинг ажралмас қисми бўлган Ер органик моддалар, тирик мавжудотлар оламга келмасдан аввал космик жисмларнинг мураккаб ҳаракатлари натижасида пайдо бўлган. Тирик табиат анорганик табиатнинг миллиард йиллар давомида тараққий этиши натижасида Ер, Қуёш ва бошқа планеталар ўртасидаги узлуксиз модда алмашувининг маҳсули сифатида муайян шарт - шароитда пайдо бўлган. 

Ҳозирги замон илмий тасаввурларга кўра Ердаги ҳаёт белгилари 3, 8 млрд. йил аввал вужудга келган. Тахминан 2 млрд. йил аввал фотосинтезга лаёқатли биринчи ҳужайра пайдо бўлди. Дунёда қотиб қолган, ўзгармайдиган, ривожланмайдиган ҳеч бир нарса йўқ. Масалан, Ер ва Қуёш атрофидаги бошқа планеталар табиатшунос олим О.Ю.Шмидт гипотезасига биноан жуда ҳам узоқ ривожланиш жараёнида жисмлар тўпланишидан келиб чиққандир. Радиоактивлик натижасида Ерда турли ўзгаришлар юз бериб туриши, узоқ ривожланиш жараёнида табиатда кимёвий ўзгаришлар натижасида органик қўшилмалар (жисмлар) пайдо бўлган. Органик жисмлар, оқсил моддалар, нуклеин кислоталар вужудга келган. Вақт ўтиши билан табиий ҳолатда ҳосил бўлган органик моддалар ўзгариб, мураккаб оқсил молекулаларнинг пайдо бўлиши учун асос бўлган. Юқори молекуляр моддаларнинг аста - секин эволюцион ривожланиши модда алмашув қобилиятига эга бўлган тирик оқсилларнинг таркиб топишини таъминлаган. Ўз навбатида бу ҳаётнинг пайдо бўлишига олиб келган. 

Табиатдаги ҳамма нарса ва ҳодисаларнинг ўзгариб, такомиллашиб, ривожланиб туриши одамнинг келиб чиқишига ҳам сабабчи бўлган. 

Одам тирик табиатнинг кейинги эволюцион тараққиёти маҳсули сифатида ҳайвонот дунёсининг сут эмизувчилар синфига кирувчи одамсимонлардан келиб чиққанлиги эътироф этилган. Одамсимонларнинг одамга айланиши ҳам бир неча миллион йилларни ўз ичига олиб, узоқ  босқичларни босиб ўтиб, уларнинг сўнггилари меҳнат қилишга ўрганишлари туфайли ҳозирги замон одамлари келиб чиққан. Шундай қилиб, инсон ва жамият табиатнинг ажралмас бўлаги, унинг алоҳида онгли қисмидир. 

Табиат - табиий ресурслар манбаидир. Табиий ресурслар (ёнилғи, ҳаво, сув, ҳар хил хом-ашёлар) бўлмаса, инсон, жамият яшай олмайди, саноат, қишлоқ хўжалиги ва маданиятни юксалтириб бўлмайди.   

Президентимиз И.А.Каримов ўзининг “Ўзбекистон XXI аср бўсағасида: хавфсизликка таҳдид, барқарорлик шартлари ва тараққиёт кафолатлари” асарида таъкидлаганидек “Экология ҳозирги замоннинг кенг миқёсдаги кескин ижтимоий муаммоларидан биридир. Уни ҳал этиш барча халқларнинг манфаатларига мос бўлиб, цивилизациянинг ҳозирги куни ва келажаги кўп жиҳатдан ана шу муаммонинг ҳал қилинишига боғлиқдир”. 

Президентимиз шу муносабат билан республикамизда вужудга келган ҳавфли вазиятнинг қуйидаги кўринишини кўрсатиб ўтади:  ернинг чекланганлиги ва унинг сифат таркибининг пастлашиб бориши;  ер ости ва усти сувларининг кескин тақчиллиги ҳамда ифлосланиши; Орол денгизи муаммоси; ҳаво бўшлиғининг ифлосланиши. Айни вақтда экологик хавфсизликни кучайтиришнинг 6 та йўналишини таъкидлайди. Булар қуйидагилардир: тегишли технологияларни ишлаб чиқиш ва жорий этиш;  қайта тикланадиган заҳираларни қайта ишлаб чиқаришнинг табиий равишда кенгайишини таъминлаш, табиий заҳираларнинг ҳамма турларидан оқилона фойдаланиш; катта-катта ҳудудларда табиий шароитларни табиий заҳиралардан комплекс фойдаланиш учун илмий асосланган ҳолда ўзгартириш; жонли табиатнинг бутун табиий генофондини маданий экинлар ва ҳайвонларнинг янги турларини кўпайтириш ҳисобига база сифатида сақлаб қолиш; аҳоли пунктларида яшаш учун қулай шароит яратиш; жаҳон жамоатчилиги эътиборини минтақанинг экологик муаммоларига қаратиш.

Табиатнинг бирламчилиги  яна шундаки, усиз инсон ҳаёти ҳам, фаолияти ҳам бўлиши  мумкин эмас. Табиат бўлмаса,  инсон яратган иккинчи табиат ҳам  бўлмас эди. Иккинчиси биринчисига   қарам. Улар  ўртасида  ўхшашлик   ҳам, умумийлик  ҳам  бор, шунингдек ўзига хослик ҳам бор.

Шу ўринда ўқитувчи иккинчи табиат борлиғининг ўзига хос хусусиятларини очиб бериши зарур.

Инсонни „қуршаб олган оламга" табиатдан ташқари инсон яратган буюмлар ҳам киради. Улар “иккинчи табиат” деб аталади. Улар “биринчн табиатдан" нима билан фарқ қилади Инсон қўли билан яратилганлиги, инсон меҳнати ва билими сарфланганлиги билан фарқ қилади. „Иккинчи табиатда" Маркс ҳамда Гегель сўзлари би​лан айтганда Инсон меҳнати ва билимлари „предметлашган”. Маркс таъкидлаганидек, унда „социал руҳ" ҳам мужассамлашган. Иккинчи табиат буюмлари муайян вазифаларни бажаради. Масалан, дастгоҳ - мато тўқиши мумкин.

Биринчи табиат жисмлари „иккинчи табиат"нинг реал материали ҳисобланади. „Иккинчи табиат" буюмлари борлиғи ўзига хос хусусиятларга эга. Бу табиий-маънавий-социал реалликдир.

„Иккинчи табиат" - цивилизациялашган борлиқ. Масалан, телемарказлар, музейлар, театр, уст-бошлар, кийим-кечаклар ва ҳ. к. Ҳар икки борлиқ айният ва тафовут бирлигидан иборат. Биринчи табиат - чексиз, чегарасиз, ўткинчи бўлмаган борлиқ, аммо алоҳида одам ўткинчи. Уларнинг ҳар иккиси ўзаро боғланган. „Иккинчи табиатда" табиат қонунлари амал қилмайди. У инсоннинг қайта қурувчилик фаолияти билан боғланган. Бу ҳар икки табиат борлиқнинг ягона шаклига бир бутун олам бирлигига тегишлидир. Улар ўзаро боғлиқ бўлиши билан бирга, улар ўртасида тўқнашув даражасига етиб бориш мумкин бўлган муносабат ҳам бор. Ҳозирги даврда пайдо бўлган экологик, энергетик ва бошқа муаммолар тарзидаги конфликтларни эслатиш кифоя. Буни ҳал қилишнинг турли йўллари борки, бу ҳақида инсоният жиддий ўйлаши ва оқилона йўл билан бартараф этиши керак.
Жамият тараққиётининг дастлабки даврида одамлар асосий эътиборни биринчи, ишлаб чиқарувчи кучларнинг ривожланиши муносабати билан кейинчалик иккинчи омилга қаратганлар. Демак, инсоннинг табиий муҳитга  муносабатининг характери нафақат табиий компонентлар, айни ишлаб чиқариш тараққиётининг даражаси билан ҳам белгиланади. Бу эса ишлаб чиқаришнинг муҳим натижаси сифатида сунъий атроф-муҳитни вужудга келтиришдан иборатдир. 

Сунъий муҳит табиатда тайёр холда учрамайдиган, фақат  ижтимоий меҳнат жараёнида ҳосил этиладиган нарса ва ҳодисалар йиғиндисидан иборат бўлади. Бунга нотирик жисмлар билан бир қаторда сунъий танлаш йўли билан вужудга келтириладиган янги ўсимлик навлари, ҳайвон турлари ҳам киради. Жамиятнинг тараққий қилиши билан сунъий яшаш муҳитининг роли ошиб боради. Бунга инсоннинг сунъий йўл билан улкан сув омборлар қурганлигини, атмосферани ўзлаштириши  ва ҳатто сунъий энергия таъсирида Ерни ёритишини мисол қилиб келтириш мумкин. 

Шундай қилиб табиий муҳит инсоннинг ҳаёт фаолияти учун фақат моддий шароитгина эмас, шу билан бирга ишлаб чиқаришнинг дастлабки, шунингдек эстетик ва ахлоқий муносабатларнинг ҳам объектидир. Демак, инсоннинг фақат жисмоний ҳаётигина эмас, маънавий ҳаёти ҳам табиат билан узвий боғланган.   

Хулоса қилиб айтсак, бирламчи ва иккиламчи табиат тўғрисида фикр юритилганда  фарқлар, қарама-қаршиликлардан кўра кўпроқ уларнинг уйғунлиги, мутаносиблиги ҳақида гапириш керак. Чунки табиатга нафақат моддий, балки маънавий манба сифатида, инсонийлик нуқтаи назаридан қараш мақсадга мувофиқдир. 

Шуни ҳам алоҳида таъкидлаш керакки, энди инсон табиатдан фойдаланибгина қолмасдан, уни сақлаш ва ҳимоя қилишни ҳам ўз олдига вазифа қилиб қўйиши керак. Табиатни эъзозлашда ва сақлашда ҳеч қандай ҳудудий тўсиқлар бўлиши мумкин эмас, чунки бир мамлакатда рўй бераётган экологик инқироз бошқа жойларга ҳам ўз таъсирини кўрсатмоқда. Табиат муқаддас бир даргоҳ, инсон кўз очиб кўрган дунё бамисоли она қучоғи, инсон учун бешикдир. Биз яшаб нафас олиб, кун кечириб, тирикчилик ўтказиб турган табиат, унинг таркибий кисми булмиш Еримиз - ҳамманинг, бутун инсониятнинг умумий уйи, умумий маконидир. Шундай экан, уни кўз қорачиғидек сақлаш, атроф-муҳитнинг ифлосланишига йўл қўймаслик умумдавлат, умумий инсоният ишидир. 

Экологик инқироз ишлаб чиқариш инқирози бўлибгина қолмай, айни вақтда ижтимоий-сиёсий муаммо ҳамдир. Чунки табиатни муҳофаза қилиш - бу ривожланиш ва халқ фаровонлигини оширишнинг заминидир. Шунинг учун ҳам республикамизда табиатни муҳофаза қилишни давлат йўли билан бошқариш ва назорат қилиб туришга катта аҳамият берилаётганлиги бежиз эмас. Табиатни муҳофаза қилиш Давлат қўмитасининг, Оролни сақлаш, ЭКОСАН ва бошқа жамғармаларнинг таъсис этилиши, табиатдан унумли фойдаланиш ва атроф-муҳитни муҳофаза қилиш муаммоларига оид минтақавий, жаҳон илмий-амалий анжуманларининг ўтказилиши, табиатни муҳофаза қилиш ишларига жамоатчиликни жалб қилиниши ҳам бежиз эмас.

ХХ аср ўрталаригача, ҳатто 90 йилларгача ҳам инсон табиатга ҳоким, уни истаганча ўзгартириши, иродасига бўйсундириши мумкин, деган нотўғри фикр устунлик қилиб келди. Ўша шароитларда бу фикр дунёнинг кўпчилик мамлакатларида, жумладан, ўзимизда ҳам қўллаб-қувватланди. Натижада қанча-қанча лойиҳалар вужудга келди. Дарё ва кўллардаги балиқ ва паррандалар, ҳайвонлар эҳтиёжидан ортиқча овланди ва кўпчилиги йўқ бўлиб кетди. Қачонлардир Амударёнинг ўзидагина 140дан ортиқ балиқ тури бўлганига энди ишониш қийин. Ўрмонларга нисбатан ҳам кўр-кўрона муносабатда бўлиш туфайли Ер шарида 100 йил аввал 7200 миллион гектар ўрмондан ҳозир 4100 миллион гектари қолди. Шу сабабли ҳам табиатни муҳофаза қилиш бугунги кунда инсоният олдида турган долзарб муаммо бўлиб қолмоқда.

Ҳозирги планета миқёсида табиат жараёнларидан оқилона фойдаланиш инсоният учун ҳаётий заруратга айланмоқдаки, фақат шу нарсагина инсонни ернинг чинакам соҳиби қила олади. Бу зарурат табиат билан жамиятнинг онгли инсон фаолияти воситасида ташкил қилинган, ўзаро таъсирнинг соҳаси бўлган, табиат фани томонидан ишлаб чиқилган “ноосфера” тушунчасида ҳам ўз ифодасини топган. И. В. Вернадскийнинг таъкидлашича, ХХ аср биосфераси аввало фаннинг ўсиши, илмий тушунча ва инсоннинг унга асосланган ижтимоий меҳнати туфайли вужудга келадиган ноосферани яратиш барча мамлакатлар ва қитъалар миқёсида табиат кучларидан режали фойдаланишни кўзда тутади. 

Минтақамиздаги экологик вазият ҳам анча мураккабдир. Айниқса, пахтани парвариш қилиш учун кўп миқдорда ва бир неча йиллар мобайнида ишлатилган заҳарли кимёвий моддалар туфайли ер, сув, ҳаво заҳарланиши, Орол муаммоси, Семипалатинск полигонидаги ядровий қуролларни портлатиш натижасида неча минг километр атрофдаги вазият ёмонлашмоқда.

Якка одам борлиғи ва инсоният борлиғи ўзига хос ва нодирдир. Шунингдек, уларда умумийлик ҳам бор. Инсон жисми - табиат жисми. Шу маънода у жисмлар ичидаги алоҳида жисм. Унинг жис​ми табиатиra тегишли бўлгани учун у ўткинчи (ўладиган) моҳият. Одам умрини узайтиришга қанча интилмайлик, унинг жисми табиат жисми бўлиб қолаверади. Аммо одам инсон бўлганлиги, инсоний моҳиятга эга бўлганлиги, одам сифатида ижтимоий муносабатлар мажмуи бўлганлиги учун унга „нарса" деб, „объект" деб қараш мумкин эмас. Маълумки, турғунлик йилларида одамга ишлаб чиқаришнинг „винтиги", бўлаги ёки нарса деб қаралди. Бугунги кунда бундай ёндашувга барҳам берилиб, унга ижодкор омил сифатида баҳо бералаётир. Ҳозирги даврда инсон омилининг роли тобора ўсиб  бораётир.

Одам танаси, жисми озиқ-овқатга, совуқдан ҳимоя қилишга эҳтиёж сезади. Инсоний борлиқ қанча ўзига хос хусусиятларга эга бўлмасин, тананинг яшаши биринчи ва асосий шартлардан бири. Тана яшамаса одам яшамайди. Материализм бу нарсага катта эътибор бе​ради, Биринчидан, бу ерда материя бирламчи, онг иккиламчи деган қоида яна ўз тасдиғини топади. Одам фикрлаши учун аввал уни жисмининг ҳаётини таъминлаш керак. Иккинчидан, бу ҳолат мате​риализм учун ҳар бир индивид ўз ҳаётини сақлаб қолиш ҳуқуқига эга деган хулоса чиқаришга имкон беради. Бундай ҳуқуқнинг бошланғич нуқтаси ҳаётни: индивид ҳаётини сақлаш, инсониятни яшаб қолишини таъминлашдан иборат. Бу шунинг учун бошланғич нуқтаки, уни амалга оширмай туриб, одамнинг бошқа эҳтиёж ва ҳуқуқларини амалга ошириб бўлмайди. Озуқа, уст-бош, уй-жой, шароит адолат юзасидангина эмас, балки инсоният яшаб қолиши учун керак. Учинчидан, одам жонли тана, табиий организм сифатида яшаш ҳақиқатидан чиқадиган хулоса шуки, у ҳаётнинг ҳамма қонунларига, энг аввало иқтисодиёт қонунларига бўйсунади. Инсоннинг табиий-биологик „ўлчови" билан эҳтиёт бўлиш керак. Инсон биологияси -ўзи бир олам ва у нисбий мустақил. Инсон ор​ганизмининг экологик балансининг ҳар қандай нисбати бузилса, фалокатли оқибатга олиб келиши, одамнинг яшаши учун хавф туғилиши мумкин.

Тўртинчидан, одамнинг жисми унинг руҳи билан чамбарчас боғлиқ. Ўқитувчи тана ва руҳ соғломлигининг аҳамияти ҳақидаги халқ мақол ва маталларидан мисол келтиради („Соғлом танда соғ ақл, руҳий соғломлик ундан ҳам буюк"). Уларнинг диалектик алоқасини очиб беради.

Бешинчидан, инсонни нарса деб қараш фалсафа учун муҳим. Чунки инсонни нарса бўлиши, уни ишлаб чиқариш ва муаммога ундайди. Табиий эҳтиёж ва ишлаб чиқариш ўртасида диалектик алоқадорлик бор. Демак, табиий жисм (тана) сифатидаги инсон борлиғи билан социал борлиқ ўртасида диалектик бирлик бор.

Инсон борлиғининг ўзига хос хусусияти уч муҳим ўлчов билан характерланади. Алоҳида одам фикрловчи ва ҳис этувчи нарса (жисм)дир. Бу инсон мавжудлигининг биринчи ўлчови. Шу билан бирга одам ақлли моҳият, хомосапиенсга тегишли. Бу иккинчи ўлчов. Учинчи ўлчов oдам социал-тарихий мавжудот эканлигидадир. Одам онгдан ташқарида, унга боғлиқ бўлмаган ҳолда яшайди. Бироқ одамлар борлиғи, онг борлиғидан ҳоли эмас, чунки у табиийлик, жисмлилик, маънавийлик, индивидуаллик, шахсийлик ва ижтимоийлик бирлигидан иборат.

Инсоннинг яралиши, моҳияти ва жамиятда тутган ўрни фалсафий муаммолар тизимида муҳим ўрин тутади. Турли фалсафий таълимотларда бу масалалар турлича талқин этиб келинган. Шундай бўлиши табиий ҳам эди, чунки инсон моҳиятан ижтимоий-тарихий ва маданий мавжудот сифатида ҳар бир янги тарихий шароитда ўзлигини чуқурроқ англашга, инсоний моҳиятини рўёбга чиқаришга интилаверади.
Фалсафа   инсонни   оламнинг   таркибий   қисми   сифатида ўрганади. Инсон шундай мураккаб ва кўпқиррали мавжудотки, унинг моҳияти  яхлит бир бутунлик сифатида инсон, шахс, индивид, индивидуаллик тушунчалари орқали  ифодаланади.   Бу тушунчалар  бир-бирига  яқин   ва   маънодош  бўлса ҳам, бир - биридан фарқланади.
Инсон ўзида биологик, ижтимоий ва психик хусусиятларни мужассамлаштирган онгли мавжудот. Инсоннинг биологик хусусиятларига овқатланиш,  ҳимояланиш,  зурриёт қолдириш, шароитга мослаши кабилар хос. 

Инсон бошқа мавжудотлардан социал хусусиятлари билан ажралиб туради.  Чунончи, тил, муомала, рамзий белгилар, онг, маҳсулот ишлаб чиқариш, тақсимлаш, истеъмол қилиш, бошқариш, ўз-ўзини идора этиш, бадиий ижод, ахлоқ, нутқ, тафаккур, қадриятлар, табу (рухсат ва таъқиқлаш) шулар жумласидандир.
Инсоннинг психик хусусиятларига руҳий кечинмалар, ҳайратланиш, ғам-ташвиш, қайғу, изтироб чекиш, завқланиш, кайфият кабилар киради. 
Инсон шу  хусусиятлари орқали яхлит бир тизимни ташкил этади. У яхлит мавжудот сифатида ўз эҳтиёжларини қондиради ва инсоният давомийлигини таъминлайди. Инсонга хос бўлган биологик хусусиятларни ижтимоий хусусиятлардан устун қўйиш психологик хусусиятларни бўрттириш унинг моҳиятини бузиб талқин этишга, бир ёқламаликка олиб келади. Фалсафа тарихида инсон тўғрисидати таълимотларда биологизм, социологизм,  психологизм   каби   йўналишлар   вужудга келган. Биологизм инсоннинг табиий-биологик хусусиятларига, социологизм инсоннинг ижтимоий хусусиятларига, психологизм эса, маънавий, руҳий, психологик хусусиятларига бирёқлама асосланган эди.

Инсон моҳиятини фалсафий жиҳатдан чуқурроқ таҳлил қилишда шахс, индивид, индивидуаллик   тушунчаларининг мохиятини билиш ва уларни бир - биридан фарқлаш муҳимдир. Шахс ўзида социал сифатларни мужассамлаштирган инсонни ифода этади.

Ўз-ўзини назорат қилиш, ўз-ўзини тарбиялаш, юксак масъулиятини ҳис этиш, ғоя учун курашиш, мустаҳкам эътиқодга эга бўлиш, ўз фикр мулоҳазаларини эркин баён этиш ва ижтимоий-сиёсий фаоллик шахсга хос белгилардир. Шахснинг мақсад, ғоя ва идеаллари жамиятдаги мавжуд ғоя ва мафкура билан узвий боғлиқ равишда шаклланади. Миллий ғоя ва мафкурани амалга ошириш, эзгу идеаллар йўлида ҳатто ҳаётини қурбон қилиш шахс ҳаётининг бош мақсадига айланади.
Шахс мустаҳкам иймон-эътиқод, ғоя ва инсоний фазилатларга эга бўлган, Ватан, миллат туйғуси билан яшайдиган, ўзида давр хусусиятларини ифода этадиган инсондир.
Жамият ўз тараққиёти давомида вужудга келган муаммоларни ҳал этиш учун шахснинг муайян тарихий намуналарини яратади. Ҳар бир ўзгарган тарихий шароитда шахс моҳиятини ва мазмунини янтича тушуниш зарурияти вужудга келади. Бугунги адабиётларда харизматик, шуҳратпарастлик, тажовузкорлик ва бошқа шаклдаги шахслар тимсоли акс эттирилмокда.
Ўзбекистонда бозор муносабатларига ўтиш шароитида фозил ва баркамол инсон шахсини шакллантириш долзарб вазифалардан бири бўлиб қолди. Мамлакатимизда таълим-тарбия соҳасида амалга оширилаётган ислоҳотлар ўз олдига ана шундай шахсни шакллантиришни мақсад қилиб қўйди. 

Инсон тарихнинг яратувчиси сифатида табиат тарақққиётидаги узлуксизликни таъминлайди. У ўз билими, тажрибаси ва ютуқларини келгуси авлодларга мерос қилиб қолдиради; табиат ва жамиятни қайта қуради ва такомиллаштиради. Инсон ўз ақли туфайли бутун коинот, табиат тараққиётида буюк яратувчи куч сифатида намоён бўлади, ўз тарихини яратади, уни авайлаб-асрайди. Инсон фаолияти ва тажрибалари жамиятнинг такомиллашуви ва кишиларнинг ҳар томонлама камол топиши учун манба бўлиб хизмат қилади. Табиат ва жамиятдаги   ўрни ва аҳамияти, яратувчилик моҳияти, олий мавжудот экани, ворисликнинг давомийлигини  таъминлаши, барча ижобий ва фойдали ютуқларни сақлаши ва тарғиб  этиши  каби хусусияти ва  қобилияти туфайли инсон муқаддас ва табаррук қадрият ҳисобланади. 

Антропология инсондаги инсонийликнинг намоён бўлиши ва ривожланишини руҳ билан боғлайди. Айрим тадқиқотчилар инсонга хос  бўлган бирор бир хусусиятга алоҳида урғу берган ва шу орқали инсоний моҳиятни очиб беришга ҳаракат қилган. Масалан, И. Кант инсондаги ахлоқий жиҳатларга кўпроқ эътибор берган ва уни эзгуликни ёвузликдан фарқловчи мавжудот сифатида таърифлаган. Владимир Соловьев инсоннинг бошқа мавжудотлардан фарқини уялиш, ачиниш ва олий кучларга сиғиниш каби хусусиятларда, деб билган. Унинг фикрича, инсон ўзининг тубан майллари ва гуноҳларидан уялиш қобилиятига эга. Фақат одамларга эмас, балки бутун тирик жонга ачиниш ва муқаддас кучларга сиғиниш инсонгагина хос.

Инсонни ўрганадиган фан - антропология деб юритилади. Антропология инсон моҳиятини, унинг табиат ва жамиятдати ўрнини, ўзига хос хусусиятларини ўрганиш билан шуғулланади. 

Антрополотияга инсон моҳиятини тўлароқ очиш учун «мен», «онг», «шахс», «руҳ» тушунчалари қўлланади. «Мен» - инсоннинг ўзлигини ташқи оламдан, реал борлиқдан фарқлашидир. «Мен» онг туфайлигина ўзини бошқа борлиқдан фарқлайди. Бошқа нарсалар инсонга бегона воқелик бўлиб туюлади. Шахс инсоннинг мустақиллигини ифода этади.
Инсон ўз ҳаёти давомида тана ва руҳ эҳтиёжларини қондиришга интилади. Тана эҳтиёжларини қондириш инсон борлиғининг бирламчи шарти ҳисобланади. Бироқ ҳаётнинг маъноси фақат моддий неъматлардан баҳраманд бўлиш, танпарастлик, лаззатланиш, бойликка ружу қўйишдан иборат эмас. Инсон руҳи ҳам ўзига хос озиққа эҳтиёж сезади. Шу боис унда маърифатпарварлик, одамийлик, одиллик, раҳм-шафқат, диёнат, виждон, олийҳимматлик, ватанпарварлик каби маънавий фазилатлар шаклланади. Юксак маънавият инсонни руҳан поклайди, иймон-эътиқодини мустаҳкамлайди.
Мамлакатимизда амалга оширилаётган ислоҳотлар инсонни маънавий-руҳий жиҳатдан камол топтиришга қаратилгандир. Инсоннинг маънавий эҳтиёжларини унинг табиий-моддий манфаатларидан ажратиш, унга фақат илоҳий мавжудот сифатида қараш ҳам бирёқламаликка олиб келиши, етилган ижтимоий муаммолар моҳиятини тўғри тушунишга халақит бериши мумкин.
Мамлакатимизда шаклланаётган миллий ғоя ва миллий мафкура инсонга бирёқлама қарашларга зид равишда, ундаги моддийлик ва маънавийликни уйғунлаштиришни тақозо этади. Бозор иқтисодиёти кишиларнинг фаровон, бой-бадавлат, мулкдор, барча қулайликларга эга бўлишини инкор этмайди. Аксинча, уларни тадбиркор, уддабурон ва меҳнатсевар бўлишга рағбатлантиради. Юксак маънавиятгина инсон эҳтиёжларини оқилона қондиришга, ижтимоий адолат ўрнатиб, сахий ва олийҳиммат бўлишга ундайди.
Антропология инсоннинг маънавий оламига чуқурроқ кириб бориш орқали олам моҳиятини билиш мумкин, деган ғояни илгари суради. Ислом Каримов таърифига кўра, маънавият (руҳ) инсонни ахлоқан поклайдиган, иймон-эътиқодини мустаҳкамлайдиган, эзгуликка ундайдиган ботиний кучдир. Юксак маънавиятда ҳақиқий инсоний моҳият мужассамдир. Инсоннинг олижаноб фазилатлари етук шахслар тимсолида ўз аксини топади. Инсонга хос бўлган барча хусусиятлар шахс фаолиятида, унинг жамиятда тутган ўрнида, унинг ўз моддий ва маънавий эҳтиёжларини қондиришида, муайян мафкурани амалга оширишида яққол кўринади.

Алоҳида одам борлиғи ҳамда инсоният борлиғи ўзига хос ҳодисадир. Шунингдек, уларнинг ҳар иккаласига хос бўлган умумийлик ҳам бор. Инсон танаси табиатники, шу маънода у жисмлар ичидаги жисмдир. Унинг табиатга тегишли бўлган жисми ўткинчи. Одам умрини нечоғлик даражада узайтиришга уринмайлик, биринчи галда у табиат жисми бўлиб қолаверади. Айни вақтда одамнинг инсоний моҳиятга эгалиги, ижтимоий муносабатларни ўзида гавдалантирганлигини ҳисобга оладиган бўлсак, уни “нарса” ёки “объект” тушунчалари билан белгилаш унчалик тўғри эмас. Минг афсуски, совет замонида инсон ишлаб чиқаришнинг оддий мурватига айлантирилган эди. Мустақиллик туфайли инсоннинг ҳақиқий моҳияти, миллий қиёфаси, тарихий ўрни тикланмоқда. 

Биологик жиҳатдан одам танаси, жисми озиқ-овқат, кийим-кечак, уй-жой ва бошқа моддий неъматларга катта эҳтиёж сезади. Инсон борлиғи нечоғлик ўзига хос бўлмасин, биринчи галда у тана ва жон бирлиги, жонли мавжудотнинг тури сифатида яшаши учун зарурий моддий эҳтиёжларни қондириши зарурдир. Тана яшамаса, одам яшай олмаслигини исбот қилиш шарт эмас. Айни вақтда инсоннинг фикрлаши учун танасига зарур моддий озиқ лозим. Бундан ҳар бир индивид ўзининг шахсий ҳаётини сақлаб қолиш ҳуқуқи келиб чиқади. Бундай ҳуқуқнинг бошланғич нуқтаси ҳаётни, индивид ҳаётини таъминлаш ва ниҳоят инсоният яшаб қолишига эришишдан иборатдир.

Бир бутун яхлит борлиқ бирлигида инсон борлиғининг ўрни қандай аҳамиятга эга? Ўқитувчи бу саволни талабалар билан бирга ёритиши керак. Инсон ўз борлиғини англаш ва у ҳақда ғамхўрлик қилиши керак. Борлиқнинг ягона тизимида инсон ўзининг зиддиятли ролини юксак англамоғи лозим. Шунинг учун ундан юксак масъулият талаб қилинади. Айниқса, унинг инсоният олдидаги масъулияти жуда катта. Одамнинг ақли, заковати ва ишончи бор, шунинг учун маънавий улуғворлик ёвузликдан устун келиши муқаррар. Шундан сўнг маънавият борлиғи устида тўхталиш керак.

Биз уни иккига бўлган эдик. Аввал биринчисини, кейин иккинчисини қараб чиқиш керак. Ўқитувчи гапни индивидуаллаштирилган маънавиятдан бошлайди.

Маънавий ҳаёт инсон борлиғининг муҳим бир бўлаги. Маънавият инсон билимлари, ахлоқий, ҳуқуқий қарашлари системаси, бадиий ижодиётининг меъёр ва мезонлари кабилардан иборат.

Маънавият - онг ва онгсизлик жараёнлари, табиий ва сунъий тилларнинг моддийлашган шаклларида мужассамлашган билим-ларидан иборат. Мустақиллигимизнинг биринчи йилларидаёқ Президентимиз И.А.Каримов маънавий тикланиш масаласини ўта муҳим ҳаётий вазифа сифатида ўртага қўйди. Маънавият миллий бирлик, озодлик, тинч ва фаровон ҳаёт, келажак учун курашда инсоннинг онги ва қалбидан чуқур ўрин олган куч қудратдир. Маънавият фақат инсонгагина хос бўлиб, унинг ички руҳий-фалсафий тафаккури, табиат, жамият, биринчи навбатда ўзини  ўзи билишига қаратилган, ҳаётий фаолиятини  белгилаб берадиган тамойиллар, қарашлар ва ғоялар йиғиндисини англатади. Инсоният тарихида яшаб ўтган барча файласуфлар,  тасаввуф илмининг намояндалари маънавият мавзуига алоҳида эътибор билан муносабат қилганлар. Президентимиз таъкидлаганидек, умуман  ўзида жуда чуқур ва кенг қамровли маъно-мазмунни мужассам этган бу тушунчага ҳар қайси маърифатли инсон ўзининг фалсафий ёндашуви, сиёсий қарашлари ва эътиқоди, онгу тафаккуридан келиб чиққан ҳолда турлича таъриф ва таснифлар бериши табиий.

Ислом Каримов ўзининг “Юксак маънавият – енгилмас куч” асарида маънавиятга шундай таъриф беради: Маънавият - инсоннинг руҳий покланиш, қалбан улғайишга чорлайдиган, ички дунёси, иродасини бақувват, иймон-эътиқодини бутун қиладиган, виждонини уйғотадиган беқиёс куч, унинг барча қарашларининг мезонидир” (19-бет).

Маънавият икки турга бўлинади:

1. Индивидуаллашган маънавият.

2. Объективлашган маънавият.

Биринчиси, энг аввало, индивид онгидан иборат. Борлиқнинг бу шакли “Онг” деган мавзуда текширилади. Шунга қарамай онгнинг баъзи хислатлари ҳақида гaп юритамиз.

“Онг”-майл, истак, таассурот, ҳиссиёт, кечинмалар, фикрлар ғоялар, эътиқодлар, қадриятлар, андоза ва кўрсатмалардан иборат, Олам борлиғи oшкopa, кўриниб турса, онг борлиғи яширин бўлади, кўзга кўринмайди. Аммо у реал мавжуд бўлади.

Онгнинг ўзига хослиги шундаки, онг одам миясига хос хусусият. У ҳаёт жараёнларида пайдо бўлади ва одам билан бирга ўлади. Аммо онг тўлиқ ўлиб кетмайди, объективлаштирилган онг сифатида авлоддан-авлодга ўтади. Онг ва ўз - ўзини англаш ин​сон борлиғининг афзалликларидан бири. Ўз - ўзини англаш - инсон ўз жинсини, ўз фикрлари маъносини, ҳиссиётини, жамиятдаги ўз ўрнини бошқа одамларга муносабатини, ўз моҳиятини англаш, ўзини шахс сифатида билишдир.
Ижтимоий онг деб ижтимоий борлиқни акс эттирадиган ижтимоий қарашлар, кайфиятлар, ҳис-туйғулар, ғоялар йиғиндисига айтилади. Ижтимоий онг индивидуал онгнинг механик йиғиндиси эмас. Ижтимоий онг индивид онгидан ўзининг умумийлиги, бутун жамиятга тегишли эканлиги билан фарқ қилади. Ижтимоий онгнинг ўзига хос хусусияти унинг ижтимоий борлиққа кўра нисбий мустақиллигида намоён бўлади. Бунинг маъноси шуки, у, биринчидан, ижтимоий борлиқдан орқада қолиши ёки илгарилаб кетиши мумкин. Ижтимоий борлиқ тез, ижтимоий онгнинг айрим шакллари эса секин ўзгаради. Масалан, ахлоқ, дин каби ижтимоий онг шакллари ўта яшовчан бўлади. Диний ва ахлоқий қарашлар кишиларнинг маънавий мулки бўлиб қолганлиги туфайли уларни келтириб чиқарган шароит йўқ бўлиб кетса ҳам, улар анъанага, одатга айланиб узоқ даврлар сақланиб қолади.Шунингдек,  ижтимоий онгнинг айрим шакллари (масалан, бадиий адабиёт, фан назариялари) мавжуд ижтимоий борлиқдан олдинлаб кетиши ҳам сир эмас. Илғор мутафаккирлар жамият тараққиётининг умумий қонунларини анализ қилиш асосида келажакда бўладиган ҳодисаларни олдиндан айтиб берадиган назариялар яратишлари мумкин.

Иккинчидан, ижтимоий онг ўз ривожланишида ворислик тамойилларига суянади. Янги ижтимоий ғоялар ўтмиш меросга асосланиб ривожланади. Ижтимоий борлиқда ўзгариш бўлса ҳам одамлар ўтмишда яратилган маънавий бойликлардан, ахлоқ, фан адабиёт, санъат, фалсафа ва бошқа ижтимоий онг шаклларидан кенг фойдаланади. Бундай ворислик бўлмаган маънавият, ижтимоий онг шакллари ривожлана олмайди. 

Учинчидан, ижтимоий онг шаклларининг жамият тараққиётидаги фаол ўрни  улар (ғоялар, назариялар)нинг инсон турмушини яхшиланишидаги аҳамияти билан тасдиқланади. Илғор ғоялар кишиларни бирлаштиради, муайян вазифаларни бажаришга даъват этади. Етилган муаммоларни ҳал қилишга ёрдам беради. Эскирган қолоқ ғоя ва қарашлар жамият тараққиётига тўсқинлик қилади. Бинобарин, «токи дунёда тараққиётга интилиш, бунёдкорлик ҳисси бор экан, жамиятда илғор ғоялар туғилаверади». 

Ижтимоий онг ҳақида сўз юритилганда, кундалик онг, назарий онг тушунчаларини ҳам тавсифлаш зарур. Кундалик онг кишилар амалий фаолиятининг ташқи, назарий онг унинг ички, муҳим томонларини акс этиради. Амалий кундалик ва назарий онг бир-бири билан узвий боғланган, аммо улар бир-бирининг ўрнини боса олмайди. 

Ижтимоий онгнинг хилма-хил шакллари мавжуд: ахлоқ, диний, эстетик, сиёсий, ҳуқуқий, фалсафий, экологик қарашлар, демократик онг, иқтисодий онг ва бошқалар.

Материализм таълимотига кўра маънавийлик ўзининг моддий ташувчисиз мавжуд бўла олмайди. Маданият - маънавийликнинг моддийлашувидир. Улар ичида энг универсали маънавийликнинг табиий ва сунъий белгили - рамзий шакллари бўлиб, улар кенг тарқалган.

Тил ҳодисаси - индивидуаллашган ва объективлаштирилган маънавийликнинг бирлигидан иборат. Тил ва онг, тил ва фикр алоқасининг борлиғи мавжуд.  Таъбир жоиз бўлса, тил фикрнинг воқелигидир деб айтиш мумкин бўлади.

Объективлаштирилган маънавий борлиқ қандай яшайди? Маънавийликнинг икки тури сўзларда, товушларда, табиий ва сунъий тилларда қамраб олинган. Маънавийликнинг моддий ташувчиси - бу мод​дий предметлар ва жараёнлардир. Масалан, китоблар, лойиҳалар, чизмакашлик намуналари, расмларнинг ранги, наққошлик буюмлари, ҳайкалтарошлик  асарларидаги мармарлар, бронзалар ва х.к.

Социал хотиралар сақланадиган, узатиладиган ҳозирги замон машина ва ускуналар ва х.к. Ғоялар, фикрлар, қадриятлар турлича, аммо улар реал мавжуд. Моддий ташувчидан холи бўлган соф ғоялар бўлиши мумкин эмас. Объектив идеалистлар (Платон, Гегель) материядан ташқари қаердадир соф ҳақиқат, гўзаллик ва х. к. ғояси бор деб даъво қилганлар. Қизиғи шундаки бу идеалистик қарашлар ҳам бўш жойда пайдо бўлмаган. У реал жараёнлардан келиб чиққан, Масалан, айрим нарсалар йўқолиб кетса ҳам, уларнинг ғояси сақланади: моки, тегирмон, чиғир, омоч, қорачироқ, Қўқон арава, паранжи, ҳаккал ковуш, жинчироқ, сандал, хужра, хуржун ва х к.

Борлиқ моддий (табиий) ва руҳий оламдан иборат экан, моддий олам объектив, руҳий олам эса субъектив таснифга эгадир. Давр руҳи, ижтимоий онг тарзидаги руҳий олам индивидларга нисбатан объективдир. Моддий нарсаларни билишга нисбатан руҳий борлиқни билиш қийинроқдир. Масалан, инсон ички олами, муайян тарихий даврдаги руҳ, ижтимоий онг йўналиши ҳам худди моддий борлиқ каби реалликдир. Муҳаббат ва нафрат, ишонч ва ишончсизлик руҳий ҳолати индивидлар хатти-ҳаракати, ўзаро муносабатларда моддийлашади.
Ўзини-ўзи назорат қилиш учун саволлар:
1. Фалсафада “борлиқ” тушунчаси кенг маънода ишлатилганда нима назарда тутилади?

2. Борлиқнинг муҳим фалсафий жиҳатлари қайсилар?

3. Борлиқ муаммосини ўрганадиган фалсафанинг соҳаси?

4. “Борлиқ” тушунчаси билан мавжудлик ва реаллик тушунчалари ўртасидаги муносабатни белгиланг.
Фойдаланилган адабиётлар рўйхати:
1. Азизходжаева Н.Н. Педагогик технологиялар ва педагогик маҳорат. – Т.:  Молия, 2003. – 192 б. 

3-МАВЗУ: ЎЗАРО  АЛОҚАДОРЛИК ВА РИВОЖЛАНИШ ҲАҚИДАГИ ТАЪЛИМОТ

РЕЖА:
1. ФАЛСАФА ТАРИХИДА РИВОЖЛАНИШ ҲАҚИДАГИ ҚАРАШЛАР ЭВОЛЮЦИЯСИ.
2. РИВОЖЛАНИШ, ЎЗГАРИШ ВА ТАРАҚҚИЁТ ТУШУНЧАЛАРИ.
3. ҚОНУНЛАРНИНГ ТУРЛАРИ: ВОҚЕЛИК ҚОНУНЛАРИ, ФАН ҚОНУНЛАРИ, БАЗИС ВА ЛОКАЛ ҚОНУНЛАР, ФАЛСАФА ҚОНУНЛАРИ.
Таянч иборалар: Ривожланиш, ўзгариш ва тараққиёт тушунчалари. Тараққиётнинг турлари. Қонун тушунчаси. Қонунларнинг турлари: воқелик қонунлари, фан қонунлари, базис ва локал қонунлар, фалсафа қонунлари. Фалсафа қонунларининг асосий шакллари.
ФАЛСАФА ТАРИХИДА РИВОЖЛАНИШ ҲАҚИДАГИ ҚАРАШЛАР ЭВОЛЮЦИЯСИ

РИВОЖЛАНИШ — табиат ва жами-ятдаги қонуниятли ўзгариш; бир сифат ҳолатидан бошқасига, эскидан янгига ўтиш. Ривожланиш натижасида объектнинг — таркиби ёки структурасининг янги сифат ҳолати вужудга келади. Ривожланиш табиат, жамият ва билиш тарихини тушунтириш-нинг умумий тамойилидир. Ривожланишнинг шакли мавжуд: объектнинг секин-аста содир бўлувчи миқдор ўзгаришлари б-н боғлиқ эволюцион ривожланиш ва объект тузилмасидаги сифат ўзгаришларидан иборат инқилобий ривожланиш Эволюцион ривожланиш жамиятда бир тизимнинг аста-секин, кескин портлашларсиз бир сифатий асосдан иккинчи сифатий асосга ўти-шини, инқилобий ривожланиш эса кескин портлаш йўли б-н бир сифатий асосдан иккинчи сифатий асосга ўтишини билдиради. Эволюцион ривожланиш жамиятнинг янги босқичга узлуксиз ва талафотлар-сиз ўтишига имкон беради. Бундай утишда муайян вақт зарур бўлади. Ин-қилобий Р.да жамиятнинг эски асосий таянч нуқталари йўқ қилиниб, кескин сифатий ўзгаришлар амалга оширила-ди. Ўзбекистон мустақилликка эриш-гач, янги жамиятга ўтишнинг эволюцион Р. йўлини танлади. Бу йўл жами-ят аъзоларининг манфаатларига зид келмайдиган, муайян вақтни талаб қиладиган ва пировардида самарали буладиган йўлдир. Ривожланишнинг прогрессив, тараққиёт тури (қ. Тараққиёт) б-н рег-рессив, таназзул тури (қ. Инқироз) фарқланади.
Асрлар мобайнида инсоният онгида ривожланиш ғояси шаклланиб келгандир. Дастлаб  бу ғоя  бир  ҳодисанинг вужудга келиши ва бошқасига айланиши ҳақидаги тасаввур шаклида уйғонган. Бундай айланишни эса ёпиқ доира шаклида, яъни бир нарсанинг қайта ана шу нарсанинг ўзига айланиши тарзида тушунишган. Масалан, қадимги юнонлар дунёда ҳамма нарса такрорланади ва айланиб-айланиб маълум муддат ўтгач «ўзининг дастлабки доирасига» қайтиб келади, деб ҳисоблашган. Дунё мангу ва яратилмаган, у муайян циклда такрорланувчан хилқатдир. Гераклит: «Дунё ягонадир ва у на бирор одам, на бирор худо томонидан яратилмаган, у бўлган, бор, бўлади ва у мангу алангаланиб ва сўниб турувчи оловдан иборатдир»- деб хитоб қилган эди.
Даврийлик ғоясига қарама-қарши равишда ўрта асрларда вақтнинг  ўз йўналишига эгалиги, орқага қайтмаслиги ҳақидаги ғоя пайдо бўлди. Христиан фалсафасида инсон тарихининг туғилишидан ўлимига томон йўналганлиги ҳақидаги ғоя шаклланди. Аврелий Августин одамнинг туғилишини тарихнинг бошланишига, унинг ўлимини эса - қиёмат куни билан таққослаган. Ислом фалсафасида вақтнинг мангулиги, унинг азалийлиги ва абадийлиги мажмуасидан иборатлиги, худонинг мангулиги ва азалийлиги, одамнинг яратилганлиги ва ўткинчилиги, руҳнинг одамга берилганлиги ва абадийлиги ҳақидаги ғоялар вужудга келди. Бу фикрлар ривожланишини ўтмишдан келажакка қараб йўналган жараён сифатида тушунишга туртки берган муҳим ғоялардир.

Фалсафа тарихида ривожланиш  ҳақидаги фикрларни хаёлимизда қайта тикласак Коинотнинг ривожланишига берилган биринчи туртки ҳақидаги Р. Декарт ғояси, француз мутафаккирлари Вольтер ва Руссо тарихий тараққиётни жамиятдаги революцион ўзгаришлар орқали изоҳлашга уринишган. Худо амри билан оламда рўй берувчи тўхтовсиз ривожланишлар моҳияти борасида Шарқ фалсафасида Мирзо Бедил таълимотида, ривожланишнинг манбаи, механизми ва йўналиши ҳақидаги немис классик фалсафаси намоёндалари И. Кант ва Г. Хегел диалектикасида қимматли ғоялар мавжуддир. Ривожланишнинг яхлит концепцияси, энг аввало инсониятнинг тарихий ривожланиши ҳақидаги мумтоз фикрлар  объектив идеализм нуқтаи назаридан туриб Хегел фалсафасида илгари сурилган эди.

Материалистик диалектика нуқтаи назарича, бутун моддий дунё, барча моддий ва маънавий объектлар пайдо бўлиш, гуллаб-яшнаш ва йўқолиш босқичларини бошидан ўтказади, яъни  улар бетўхтов ривожланиш ҳолатидадир. Ривожланиш жараёнининг замирида ҳаракат ва ўзгариш ётади. Ҳаракат – бу ҳам бир ўзгаришдир. Агар ҳаракатни умуман ўзгариш, яъни ҳар қандай ўзгариш маъносида тушунсак, ривожланиш алоҳида шаклдаги ўзгаришдир. Ривожланиш жараёнида объектни ташкил этувчи барча элементлар ўзгаришга учрайди. Лекин, бу элементлар бир-бирига асосланган  ва бир-бирига алоқадор ҳолда, комплекс ва яҳлит ҳолда ўзгаради.

Ривожланаётган система комплекс ва яхлит ўзгариши натижасида бир миқдорий ва сифатий ҳолатдан бошқа ўзгарган миқдорий ва сифатий ҳолатга ўтади. Шу тариқа ўзгариш системанинг яхлит ўзгариб кетишига (бошқа системага айланишига) сабабчи бўлади, яъни ривожланиш – бу ҳолатларнинг айланиб туришидир. Агар биз бу жараённи вақтнинг оқиши нуқтаи назаридан изоҳласак, қуйидаги фикрга келамиз: ҳозирги замон ўтган замоннинг айланган ҳолати, ва келгуси замоннинг айланадиган ҳолати, келажак эса ҳали айланишга улгурмаган ҳозирги замондир. Бундан, циклик айланган ҳолат ривожланишнинг натижасидир, деган хулоса келиб чиқади. Системанинг айланиши ўзининг йўналишига эгадир. Система пайдо бўлишда, янгиланишда, гуллаб-яшнашда, равнақ топишда, қариш-чиришда ва ҳалокат ҳолатида бўлиши мумкин. Буларнинг ҳаммаси айланиш оқибатида содир бўлади. Айланишлар система ташкилий ҳолатини мураккаблаштириши, ёки аксинча соддалаштириши мумкин. Шунга қараб система равнақ сари, ёки инқироз сари йўналади. Бу эса, ривожланиш – йўналишга эга бўлган ўзгаришдир, деган хулосани беради.
Тараққиёт ғояси бутун Хегел фалсафасига сингдирилган. Тараққиёт олдинма-кетин, қуйидан юқорига қараб боради; бу жараёнда миқдор ўзгаришларидан сифат ўзгаришларига ўтиш юз беради, тараққиётнинг манбаи эса, ҳар қандай ўз-ўзидан бўладиган ҳаракат принципидан иборат бўлган қарама-қаршиликлардир.

Хегел нуқтаи назарича, тарих моҳиятини қуйидаги сўзлар билан ифодалаш мумкин: «ақл тарихдадир». Ақл, Хегел фикрича, умумжаҳон тарихий ибтидоси бўлиб, тарихда мутлақ ғоянинг ривожланиши сифатида намоён бўлади. У ёки бу даврда дунёвий руҳнинг соҳиби сифатида қандайдир бир халқнинг руҳи олдинга чиқади, Айни вақтда бошқа халқлар ўзларининг гуллаб-яшнаган даврларини орқада қолдириб, ўз имкониятларини тугатганликлари сабабли инқирозга юз тутадилар, бошқа бир халқлар эса эндигина тараққиёт сари йўл бошлаган бўладилар.
Спенсер фалсафанинг етакчи мавзуларидан бири умумий тадрижий (эволюцион) ривожланиш ҳақидаги таълимот эди. У «… ёйилган ҳаракат ҳамроҳлигида моддани номуайян боғланмаган бир хилликдан муайян боғланган ҳархилликка ўтказиш ва шунинг баробарида сақланиб қоладиган модданинг ҳаракатини қайтадан ўзгаришини амалга оширилиши демакдир»
. 

Тадрижий ривожланишнинг ўзига хос белгиларини Спенсер қуйидаги қонуларда кўради: таркибий тубдан ўзгартирилган оқибатлар миқдорини ошиши, дифференциация (бир хилликдан ҳар хилликка ўтиш), номуайянликдан таркибий муайяндикка ўтиш, уйғунлик, мувозанатга интилиш. Тадрижий  ривожланиш Спенсер томонидан механистик равишда талқин қилиниб, универсал характерга эга деб билинди: у табиатнинг жонсиз ва жонли мавжудотларида, инсон  жамиятда намоён бўлишлиги таъкидланди. «Умумжаҳон ўлимининг ҳолати нима, - деб ёзади у, - бу шундай нарсаки, ҳамма жойда рўй берадиган жараённинг чегараси бўлиб, бунинг шундай эканлиги ҳар қандай шубҳадан холидир… бу ерда тасвирлаган барча ўзгаришларнинг хотимаси осойишталик ҳолати бўлади»
.
Жамиятга нисбатан тадбиқ қилинганда бу аҳоли миқдорининг мувозанати ва ҳаётни қўллаб - қувватлаш учун восита, қарама-қарши ғоялар ва ҳоказолар демакдир.

Тейяр де Шарден таълимотининг марказий нуқталаридан бири коинотнинг келиб чиқиши ҳақидаги назариясидир. Коинотнинг тадрижий ривожланиши Тейяр назарида қуйидаги босқичларни босиб ўтади: ҳаётдан олдинги давр – ҳаёт – фикр – ҳаётдан юқори турувчи ҳолат. Бу тадрижий ривожланиш илоҳиётча хусусият билан ажралиб турадики, охир оқибатда илоҳий мақсадга мувофиқликка бориб тақалади. Тадрижий ривожланишнинг мақсади Исо сиймосини ўзида мужассамлаштирувчи «Омега нуқтаси»дир. Шундай қилиб, коинотнинг келиб чиқиши Исонинг келиб чиқишига тенглаштирилади.
РИВОЖЛАНИШ, ЎЗГАРИШ ВА ТАРАҚҚИЁТ ТУШУНЧАЛАРИ

Ривожланиш жараёнида системадаги ўзгаришларнинг хусусиятлардан келиб чиқиб ривожланишга қуйидагича таъриф бериш мумкин: Ривожланиш системанинг шундай яхлит, комплекс, йўналишга эга бўлган, орқага қайтмайдиган фазо-вақт структураси ўзгаришики, унинг натижасида система бир миқдорий ва сифатий ҳолатдан бошқа миқдорий ва сифатий ҳолатга ўтади.

Ҳозирги замон фанида ривожланишнинг махсус илмий назарияси ишлаб чиқилмоқца, унда асосан, қайтарилувчи жараёнларни қараб чиқувчи классик табиатшуносликдан фарқ қилган ҳолда, ночизиқли, сакрашсимон ўзгаришлар баён қилинади (яна қ. Миқдор ўзгаришлари-иинг сифат ўзгаришларига ўтиши қонуни, Қарама-қаршиликлар бирлиги ва кураши қонуни, Инкорни инкор қонуни).

Ҳаракат – борлиқнинг асосий мавжудлик усули. Борлиқнинг мавжудлиги ундаги ўзгаришлар билан белгиланади. Агар ўзгариш бўлмаса, борлиқнинг бор ёки йўқлиги номаълумлигича қоларди. Ҳар қандай ўзгариш - ҳаракатдир. Ўзгаришлар на фақат моддий объектларга, балки маънавий, ғоявий объектларга ҳам хосдир. Ҳар қандай (моддий ёки ғоявий) объектнинг мавжудлиги ундаги ҳаракат ва ўзгаришлар туфайли намоён бўлади. Шу сабабли ҳаракат борлиқнинг асосий мавжудлик усулидир.  Фалсафий адабиётларда моддий борлиқнинг қуйидаги ҳаракат шаклларини ажратиб кўрсатишади: 1) моддий ҳаракатнинг энг содда шакли - механик ҳаракат (уни моддий нуқталарнинг фазодаги силжиши деб таърифлашади); 2) физик ҳаракат (элементар зарачалар, атом ядроси ва атомнинг ҳаракатидан тортиб, оламнинг фундаментал кучлари, иссиқлик, электр ва майдон ҳаракатигача, ёруғликдан тортиб коинотнинг гравитация кучигача барчаси шу ҳаракат шаклига мансубдир); 3) химиявий ҳаракат (бунга молекулаларнинг ассоциацияси ва диссоциацияси, ионлар ҳаракати, модданинг музлаши ва кристалланиш жараёнлари, химиявий реакциялар, химиявий синтез ва парчаланиш, ёниш ва оксидланиш ва бошқа химиявий жараёнлар киради); 4) биологик ҳаракат (ҳаётий жараёнлар); 5) социал (ёки ижтимоий) ҳаракат (жамиятдаги ижтимоий жараёнларнинг намоён бўлиши). Булардан ташқари, инсон ақл-заковати ҳамда ахборот жараёнлари билан боғлиқ бўлган идеал, ғоявий, маънавий кўринишдаги ҳаракат шакллари ҳам мавжуддир.  

Ҳаракатнинг энг содда шакли механик ҳаракат бўлиб, унинг манбаи ташқи таъсирда, ҳаракатнинг мураккаб шаклла​рининг манбаи эса ички алоқадорликларда. Файласуфлар қадимдан ҳаракат ва унинг манбалари ҳақида хилма-хил кон​цепцияларни илгари суриб келишади. Айрим файласуфлар ҳатто ҳаракатнинг мавжудлигини ҳам инкор этган. Иония мак​табига мансуб файласуфлардан Элейлик Зенон ҳаракатнинг йўқлигини ўзининг «Ахилл ва тошбақа», «Дихатомия», «Учаётган камон ўқи» каби машҳур апория (юнон. aporia - иложсиз вазият)ларида  ҳаракатнинг йўқлигини исботлашга уринган. Буни дастлаб, Арасту яхши тушуниб етди. Шарқ фалсафасида эса Форобий​нинг фалсафий рисолаларида бу муаммо яхши асослаб берил​ган. Янги давр фалсафасида Г.Хегел ҳаракатнинг моҳиятини формал мантиқ воситасида ифодалаш мумкин эмаслиги, уни фақатгина диалектик мантиқ доирасидагина асослаш мумкин​лигини таъкидлаган. 

Тараққиёт - борлиқни, ундаги нарса ва ҳодисаларни қуйидан юқори ҳолатга томон ҳаракат қилиш жараёни бўлиб, бунинг натижасида эски сифат ўрнига янги сифат вужудга келади. Тараққиётнинг ибтидоси бўлганидек, интиҳоси ҳам бўлади. Бирор даврнинг тугаши янги даврнинг ибтидосини бошлаб беради.  Янги даврда ўтган замоннинг баoзи хусусиятлари такрорланиши муқаррар.

Тараққиётни турли методлар, назариялар ўрганади. Масалан: метафизика, диалектика, синергетика, мантиқ ва х.к.  . Тараққиёт - борлиқ, ундаги нарса ва ҳодисалар миқдор ўзгаришларининг сифат ўзгаришларига ўзаро ўтиш, қарама-қаршиликлар бирлиги ва кураши, инкорни инкор жараёнидир. Тараққиёт оддий миқдор ўзгаришлари эмас, балки сифат ўзгаришларидир.

Фалсафада шу асосда ривожланиш ва тараққиёт қонунлари тадқиқ этилади. Қонунлар борлиқдаги нарса ва ҳодисаларнинг алоқа ва боғланишлари ифодасидир.

Энг қадимги замонлардан буён одамлар борлиқдаги ҳодиса ва буюмлар орасида ўзаро боғланиш, ўзаро таъсир ва муносабатлар борлигини пайқаганлар. Бу - оламга тараққиёт нуқтаи назардан ёндашув натижаси эди.

«Диалектика» сўзи асли қадимги юнон тилига мансуб бўлиб, уни Шарқ мамлакатлари илмида, хусусан араб тилида илк бор Абу Наср Форобий «жадл», «жадли», «жадал» тарзида қўллаган. «Жадал» сўзи ҳаракат, тезлик, тезланиш, ривожланиш, ўзгариш, интилиш каби маъноларни англатади. Табиат ва жамиятдаги барча ҳодисалар недир бир нарсанинг таъсири, турткиси, агар у таркибли тизими бўлса, қисмларнинг ўзаро таъсири сабабли рўй беради2.

Бундай ёндашувнинг дастлабки намуналари зардўштийликнинг муқаддас китоби - «Авесто» да, кейинроқ Шарқ мутафаккирлари асарларида, ва ниҳоят, юнон файласуфлари ижодида учрайди.

«Авесто» ва «Метафизика» (Арасту) китобларида баён этилган диалектика Форобий, Ибн Сино ва бошқалар асарларида ривожлантирилиб, ҳозирги замонгача етиб келди ва ҳануз жаҳон фалсафасида асосий тамойиллардан муҳими сифатида хизмат қилиб келмоқда. 

ҚОНУНЛАРНИНГ ТУРЛАРИ: ВОҚЕЛИК ҚОНУНЛАРИ, ФАН ҚОНУНЛАРИ, БАЗИС ВА ЛОКАЛ ҚОНУНЛАР, ФАЛСАФА ҚОНУНЛАРИ

Президентимиз И.А.Каримов китобларида ҳозирги замон диалектикасининг асосий масалалари таъкидлаб ўтилган. Диалектиканинг ўзаги ҳисобланган зиддият ҳақида гапирар экан, И.А.Каримов шундай ёзади: «эндиликда ядро майдонларида бўлаётган қарашлар кўп нарсани ҳал қилади... Аслида ҳаётнинг ўзи турли-туман ғоялар курашидан, баҳсу мунозаралардан иборат. Тараққиётнинг маъно-мазмуни, керак бўлса, фалсафаси ҳам ана шунда». «Миллион-миллион одамларнинг қалбидаги эзгу интилишларини, уларнинг ҳаёт мазмунини ифода қилиш осон эмас. Бунинг учун биз диалектика қонуниятини, яoни муайян бир шахс билан бутун бир халқ орзу-интилишларини уйғун ҳолда қандай акс эттириш масаласини яхши тушуниб олишимиз зарур»1. 

Тараққиёт ва ўзаро алоқадорликнинг  фалсафий ғоялари дастлаб стихияли шаклда ифода этилган эди. Сўнгра узоқ тарихий тараққиёт натижасида оламни билиш назарияси ва методологияси сифатида таркиб топади ва ривожланади. Тараққиётнинг қонунлари ва категориялари фалсафа илмининг буюк донишмандлари томонидан кашф этилган.

Қонун нима?

Қонун деб воқеликдаги буюм ва ҳодисалар ўртасидаги муҳим, ички, зарурий, такрорланадиган, объектив боғланишларга айтилади. Муҳим бўлмаган, тасодифий боғланишлар қонуниятли боғланишлар эмас.

Фан учун қонуниятли боғланишларни ўрганиш муҳимдир. Фаннинг вазифаси қонуниятни аниқлаш ва қонунни очишдир. Қонунлар хилма-хил бўлади: табиат қонунлари, жамият қонунлари, мантиқ қонунлари, фан қонунлари ва фалсафий-диалектик қонунлар.

Таъсир доирасига кўра қонунлар хусусий, умумий ва энг умумий бўлади. Тараққиёт қонунлари энг умумий қонунлар сирасига киради. Немис файласуфи Гегелp ана шундай қонунлардан учтасини очган.   Улар қуйидагилар:

1. Миқдор ва сифат ўзгаришларининг ўзаро бир-бирига ўтиш  қонуни.

2. Қарама-қаршиликлар бирлиги ва кураши қонуни.

3. Инкорни инкор қонуни.

Тараққиёт ва ўзаро боғланишларнинг асосий бўлмаган қонунлари ҳам бор. Уларни одатда категориялар деб юритилади. Улар жуфт категориялардир. Категорияларнинг ўзаро қонуний боғланишларини ҳам Гегел очган.
Ўзини-ўзи назорат қилиш учун саволлар:
1. “Сократ ва Платон, Ницше ва Фрейд каби олимларнинг, ҳозирги замон чет эл файласуфларининг китобларини ҳам тушунарли қилиб,  изоҳ ва шарҳлар билан ўзбек тилида чоп этиш наҳотки мумкин бўлмасин». Бу парча Президент И.А.Каримовнинг қайси асаридан олинган?

2. Илм етмаган жойда эътиқодни қўллаш керак. Бу ғояни ифодаловчи ҳозирги замон фалсафий оқими:?

3. Европа ўрта асрлар фалсафасининг йирик намояндалари?

4. Оламдаги барча нарса-ҳодисаларнинг сабаби ўт (олов)деб ҳисоблаган файласуф?

Фойдаланилган адабиётлар рўйхати:

1. Азизходжаева Н.Н. Педагогик технологиялар ва педагогик маҳорат. – Т.:  Молия, 2003. – 192 б. 

2. Шарипов М., Файзиходжаева Д. Мантиқ.  –  Т.: Ғ.Ғулом номидаги нашриёт-матбаа ижодий уйи. 2004. –214 б. 

 3. Пулатова Д., Файзиходжаева Д. Мантиқ. – Т.: “Premier Print”. 2013. – 324 б. 

4. Файзиходжаева Д. Мантиқ.Изоҳли луғат.  –  Т.: “TAMADDUN”. 2015. – 272 б. 

4-МАВЗУ: БИЛИШ МЕТОДЛАРИНИНГ ТАСНИФИ
РЕЖА:
1. БИЛИШ НАЗАРИЯСИНИНГ ПРЕДМЕТИ ВА УНИНГ ЎЗИГА ХОС ХУСУСИЯТЛАРИ.
2. ҲИССИЙ, ЭМПИРИК, НАЗАРИЙ, МАНТИҚИЙ ВА ИНТУИТИВ БИЛИШ ДАРАЖАЛАРИ.
Таянч иборалар: Гносеологиянинг мазмун ва моҳияти. Билимнинг асосий турлари. Ҳиссий, эмпирик, назарий, мантиқий ва интуитив билиш даражалари. Фалсафада ҳақиқат муаммоси. Билишда субъект ва объектнинг ўзаро алоқаси. Билиш фаолият тури.
БИЛИШ НАЗАРИЯСИНИНГ ПРЕДМЕТИ ВА УНИНГ ЎЗИГА ХОС ХУСУСИЯТЛАРИ

Билишнинг бош вазифаси ҳақиқат излашдир. Ҳақиқат масаласи бутун билиш назариясининг энг муҳим вазифасидир.
Ҳақиқат, бу – бизнинг дунё тўғрисидаги билимларимиз ва тасаввурларимизнинг дунёнинг ўзига, объектив реалликка мувофиқ келишидир. Ҳақиқатни ноҳақиқатдан, янглишувдан, ёлғондан фарқлаштириш, ажратиш учун бизнинг билимимиз объектив воқеликка, унинг яшаш ва ривожланиш қонунларига қанчалик мос келишини аниқлаб олмоқ керак.

Ҳозирги замон фалсафий ва илмий адабиётида объектив ҳақиқат тушунчаси тез-тез учраб туради. Объектив ҳақиқат – бу билимларимизнинг шундай мазмуники, у бир кишига ҳам, бутун инсониятга ҳам боғлиқ эмас. Ҳақиқатнинг объективлигини у  мавжуд оламнинг инъикоси бўлиши белгилайди.  
Абсолют ҳақиқат – бу билиш объекти ҳақидаги инкор этиб бўлмайдиган тўлиқ ва тугал билимдир, нисбий ҳақиқат эса – билиш предмети тўғрисидаги нотўлиқ ва нотугал билимдир. Абсолют ҳақиқат тўлиқ ҳажмдаги объектив ҳақиқатдан бошқа нарса эмас, нисбий ҳақиқат эса – нотугал шаклдаги, нотулиқ ҳажмдаги объектив ҳақиқатдир. Ҳар бир нисбий ҳақиқатда абсолют ҳақиқат жиҳати бор, чунки ҳар қандай нисбий ҳақиқат объективлиги сабабли, унда доимий билим жиҳати бор.

Агар ҳақиқатга жараён деб қараб унга унинг ривожланиши нуқтаи назаридан ёндашиладиган бўлса, бу ҳолда конкрет ҳақиқатга абстракт ҳақиқат қарама-қарши қўйилади. Абстракт ҳақиқат – бу тўлиқ бўлмаган, ривожланмаган, биртомонлама ҳақиқат, конкрет ҳақиқат эса, аксинча, - тўлиқ, ривожланган, кўптомонлама ҳақиқат. Ҳар қандай ҳақиқат, у билиш жараёнида ривожланиб борганлиги сабабли, абстрактликни ҳам, конкретликни ҳам ўз ичига олади. Ҳақиқат ўз ривожининг кейинги босқичига нисбатан абстракт ва илгариги ривожланиш босқичига нисбатан конкретдир. Ҳақиқатга дарҳол эришиб бўлмайди; унга эришиш билишнинг қийин, кўп босқичли жараёнидир.

Методология - услублар ҳақидаги таълимот
Методология сўзининг маъноси: метод-услуб, логос-таълимотдир, яъни услублар ҳақидаги таълимотдир. Демак, Методология барча билим   услублари   ва   ўзлаштиришлар   ҳақидаги   таълимотдир.
Дунёни билиб бўладими ёки йўқми, агар билиб бўлса  бу бизнинг онгимизда қандай акс этади, деган масала ҳамиша фалсафий  фикрни қизиқтириб келган. Билиш назарияси, ёки гносеология (юнонча – билиш ҳақидаги таълимот) – фалсафий таълимотларнинг ажралмас қисмидир. 

Гносеология субъектнинг билиш фаолиятининг принциплари, қонуниятлари, шакллари, босқичлари ва даражаларини, шунингдек,  шу принцип ва қонунлардан келиб чиқадиган, ҳақиқий билимга эришилишини таъминлайдиган  талаблар ва мезонларни ўрганади. Билиш назарияси билиш жараёнининг оддий, кундалик даражасини  ҳам, билишнинг умумий илмий шакллари ва методларини ҳам тадқиқ қилади.

ҲИССИЙ, ЭМПИРИК, НАЗАРИЙ, МАНТИҚИЙ ВА ИНТУИТИВ БИЛИШ ДАРАЖАЛАРИ

Билиш жараёни, бу – тўлалигича рационал, фақат ақлга бўйсунувчи, формал, қуруқ жараён эмас, чунки у тирик кишилар томонидан амалга оширилади, шу сабабли билиш эмоционал элементларни – ирода, ният, истакларни ўз ичига олади. Шу муносабат билан айтиш жоизки, нарсалар, атрофдаги воқелик ҳодисалари субъектнинг назарига тушган, нимаси биландир унинг диққатини тортган, у билан ўзаро алоқада бўлган, унинг томонидан жами бошқа предметлар ва жараёнлардан ажралиб олинган тақдирдагина билиш объектига айланади. Шу маънода субъект объектни шакллантиради, шунинг учун ҳам объектсиз субъект бўлмаганидек субъектсиз объект ҳам бўлмайди, дейдилар.
Ҳар қандай нарсани, ҳар қандай предмет ёки ҳодисани билиш фикр хиссий идрокдан предметнинг моҳияти томон борадиган  жараёндир.  Хиссий билим, жонли  мушоҳада инсоннинг қуршаб турган дунё билан бевосита алоқаси шаклидир. Хиссий англаш ташқи таъсир энергиясининг онг фактига айланишидан бошқа нарса эмас. Усиз биз борлиқнинг ҳеч қандай шакллари ҳақида ҳеч нима била олмаймиз. Биз жонли мушоҳада ёрдамида атрофдаги вокеликнинг турли хоссалари ва томонларини билиб оламиз, лекин биргина хиссий образлар билан уларнинг моҳиятини англаб ололмаймиз.

Бунга сабаб, энг аввало, инсон сезги аъзоларининг табиий чекланганлигидир. Масалан, одамнинг кўзи электромагнит тўлқинларнинг бутун спектрини тўлик идрок эта олмайди, у электромагнит тўлқинлар спектрининг инфрақизил, ультрабинафша ва рентген қисмларини сезмайди. Бундай табиий чекланганлик бошқа сезги аъзоларига ҳам хосдир. Масалан, одамнинг қулоғи тебраниш частотаси 16 дан 20 минг Гц гача бўлган товуш тўлқинларини қабул қила олади, юқори частотали ёки паст частотали товуш тўлқинларини эшитмайди.

Табиий сезги аъзолари билан идрок этиб бўлмайдиган ҳодисаларни махсус яратилган сунъий органлар орқали, яъни микроскоп, радиотелескоп, локатор, барометр, Гейгер ҳисоблагичи ва бошқа хил приборлар воситасида идрок этиш мумкин. Бу приборлар хиссий билиш қувватини анча кенгайтиради ва кучайтиради. Шу билан бирга хиссий билиш бизни янглиштириб қўйиши мумкин – кўз чалғиши, сароб, хомхаёл, кўз галлюцинацияси, товуш эффекти ва ҳакозолар.
Рационал, абстракт-мантиқий тафаккур ҳодисалар оламининг қонуниятли алоқаларини билишга имкон беради, бу эса инсонга ташқи дунёни бемалол тушуниб олиш ва теварак-атрофдаги воқелик ҳодисалари ва жараёнларидан ўз манфаатлари йўлида фойдаланиш учун зарурдир.

Инсоннинг оламни билиш жараёни унинг сезгилари ва онги зўр бериб ишлашини талаб қилибгина қолмасдан, унинг узлуксиз қизғин ғайришуурий фаолият кўрсатишини ҳам тақозо этади. Инсоннинг ғайришуурий билиш фаолияти интуитив билиш номини олди, интуициянинг ўзи эса - бу билиш объектининг муайян шароитда бошқача йўл билан асослаб бериш мумкин бўлмаган хоссаларини бевосита, ғайримантиқий тарзда ҳақиқат деб билишдир. Интуиция сезги ва ақл ҳаракатига қарши турмайди, балки билишнинг хиссий ва рационал жиҳатлари билан биргаликда чиқиб уларни тўлдиради.
Ўзини-ўзи назорат қилиш учун саволлар:
1. Билиш босқичлари нечта?
2. Илмий билишнинг асосий шакллари?

3. У ёки бу объектлар ҳақидаги тушунчаларнинг маъноси ва аҳамияти улар   келтириб чиқарадиган амалий натижалар билан белгиланади, деган ғояни илгари сурувчи фалсафий дунёқараш?

5-МАВЗУ: АХБОРОТ ТЕХНОЛОГИЯЛАРИНИНГ ФАЛСАФИЙ  АСОСЛАРИ
РЕЖА:
1. АХБОРОТ ТУШУНЧАСИНИНГ ТАҲЛИЛИ.
2. АХБОРОТЛАШГАН ЖАМИЯТ НАЗАРИЯСИ.
Таянч иборалар: Ахборот, ахборотлашган жамият, ахборот технологиялари тушунчаси.   Ахборот ва информацион вазият. Информацион вазият элементлари. Ахборот субъекти ва объекти.  Ижтимоий ахборот. Илмий ахборот. Илмий ахборот янги билим қабул қилиш шакли. Информатика. Нанотехнология. 

АХБОРОТ ТУШУНЧАСИНИНГ ТАҲЛИЛИ

Барча одампар, бутун инсоният тақцирининг глобал, тарихий бирлигини тушуниб етиш, тараққиётаинг хавфсизлиги ва барқарорлигини таъминлаш бугунги кунда жамият ҳаётининг барча соҳаларида содир бўлаётган глобаллаштириш жараёнининг мо-ҳиятини ташкил этади. Глобаллаштириш жараёни инсониятнинг ер куррасида яшовчи барча миллатлар ва халқларнинг иқтисодий, ижтимоий, маданий, илмий салоҳиятларини эволюцион яқинлаштириш, уларни ягона жаҳон ҳамжамиятига бирлаштиришга асосланган янги цивилизация сари ҳаракатини ифода этади.
Ҳозирги замон Ўзбекистон жамиятида содир бўлаётган демократик ислохотлар хам ялпи глобаллаштириш жарасни ўзанида амалга оширилмоқца. 
Ҳозирги замон ижтимоий ҳаётини глобаллаштириш фан-техника тараққиёти натижасида ахборот жамиятини вужудга келти-риш билан боғлиқ бўлган мураккаб, комплекс ҳодисадир. Янги-нинг вужудга келиши одамларнинг ижодий-бунёдкорлик фаоли-яти маҳсулидир, шунинг учун ҳам бугунги куннинг мураккаб ижтимоий муаммоларини ҳал қилишга креатив, ижодий ёндашиш содир бўлаётган глобаллашиш жараёнининг моҳият-мазмунини ташкил этади.
Глобаллашиш жараёни билан чамбарчас боғлиқ бўлган фан-техника тараққиёти деганда фан ва техникада содир бўлган туб сифат ўзгаришлари мажмуи тушунилади. Бу ўзгаришлар «инсон-жамият-техника» тизимида ёндашувлар парадигмаларининг алмашипшда, авваламбор, эскирган илмий-техникавий принциплар, назариялар ва қонунлардан мутлақо янги, кишилик тарихи-да илгари кўрилмаган принциплар, назариялар ва қонунларга ўтишда акс этади. Инсоннинг ўз мантшрга, интеллектуал ва ишлаб чиқариш функцияларвдан ҳар хил техникавий система-лар ва мосламалар, масалан, шахсий компьютерлар, ИНТЕРНЕТ глобал ахборот тармоғи ва ҳоказолар ёрдамида хар томон-лама онгли, ижодий фойдаланиши хозирги замон фан-техника тараққиётшшнг ижтимоий мохиятини ташкип этади.

Ахборот тушунчаси. АХБОРОТ — бирон воқеа ҳақидаги батафсил хабар, маълумот. Ҳозирги замон компьютерлаштирилган, ахборот жамияти ўзи-нинг асосий ресурси: бутун кишилик жамияти учун улкан қимматга эга бўлган объектив, сермазмун ахборотга асосланади. Компьютер инқипоби негизида ахборот жамиятининг вужудга кеяиши инсон ва техника нисбатини тубдан ўзгартиради, инсон шплаб чиқаришни ташкип этшп ва бошқаришни тартибга солувчи, ўзига хос менежер вазифасини бажаради.
Ахборот ҳозирги замон ахборот жамиятининг асосий ижтимоий манбаси, бош ижтимоий бойлигидир. Бу тушунча кибернети-ка, генетика, информатика сингари муайян фанларда, шунингдек, илмий билиш ва ижод эпистемологиясида кенг қўлланади.
Ахборот илмий тушунчаси ўзида у ёки бу ахборотни ташувчи хабарнинг мазмун жиҳатвдан кўп жиҳатдан фарқ қилади ва унинг сон жиҳатини олади. Ахборотнинг сони тушунчасига фанда «Хабарда айгилган ҳодисанинг эҳтимоллиги даражасига тескари пропорционал катталик» деб таъриф берилган. Ҳодисанинг эҳтимол-лиги даражаси ҳанча юқори бўлса, хабарда унинг содир бўлиши ҳақида ахборот шунча кам бўлади ва аксинча.
Ахборот умумилмий тушунчаси дунёнинг моддий бирлигининг муҳим жиҳатини- ҳодисаларнинг ахборотга бойлипши намоён этади. Бу илгари мутлақо ҳар хил бўлиб туюлган жараёнлар: техник алоқа каналлари орқали хабарларни узатиш, асаб систсмасининг фаолияти, компьютерларнинг ишлаши, бошқарув жараёнлари ва ҳоказоларга ягона нуқтаи назардан қараш имко-нини бсради. Буларнинг барчаси ахборотни узатиш, сақлаш ва қайта ипшаш жараёнлари билан боғлиқ.
Ахборот тушунчасида икки жиҳатни тафовут этиш керак:
биринчидан, ахборот тюимнинг ташкил топшш мезони бўлиб хизмат қилади;
иккинчидан, ахборот икки жараён- хабарнинг маъноси, маз-мунини узатиш ва қабул қилишнинг ўзаро нисбатидир.
АХБОРОТЛАШГАН ЖАМИЯТ НАЗАРИЯСИ

Фалсафада ва фан эпистемологиясида ахборот тушунчаси-нинг қуйидаги жиҳатлари тафовут этилади:
а) семантик жиҳат- ахборотнинг мазмуни, маъноси, аҳами-яти;
в) аксиологик жиҳат- амалиётда, илмий билишда ва ижодда келгусвда фойдаланиш учун ахборотнинг қиммати;
с) семиотик жиҳат - муайян ахборотни маълум белгилар тизи-мида ифодалаш;
г) коммуникатив жиҳат—ахборот алоқаси;
д) назарий акс эттириш жиҳати—акс эттириш жараёнларида (масалан, «сунъий интеллскт» тизимларида ёки компьютернинг оператив хотирасида) ахборотнинг роли;
е) гносеологик жиҳат- ахборот билиш воситаси сифатида;
ж) жисмоний жиҳат - ахборот тарқатиш моддий воситалари (папирус, қоғоз, китоб, дискета, винчестер ва ҳ.к.).
Мазкур атаманинг амал қилиш соҳалари рўйхатини чексиз давом эттириш мумкин. Кибернетика асосчиси, ҳозирги замон математиги Норберт Винер ўзининг «Кибернетика ва жамият» деб номланган машҳур асарида: «Ахборот-бу биз ташқи олам-га мослашиш ва ўз тафаккуримизни унга мослаштириш жараё-нида мазкур оламдан оладиган мазмуннинг ифодасидир», деб қайд этади'. Бинобарин, ахборот - бу воқелик ҳодисаларининг ранг-баранглигини акс эттирувчи тизимнинг мақсадларига му-вофиқ равишда ва мазкур мақсадларни амалга ошириш учун зарур йўсинда ифода этиш демакдир.

Ҳозирги замон ахборот жамшггида ахборот глобал ва минта-қавий, сохавий ва шу каби маълумотлар банкларида ижтимоий борлиқнинг барча соҳаларвда интеграциялашади.
Ҳозирги замон ахборот жамияти- бу негизини алохида суб-станция инсоннинг модций ва маънавий олами билан ўзаро таъ-сирга киришадиган ахборот ташкил этувчи цивилизациядир. Ахборот янги технологиялар, компьютер дастурлари, телеком-муникацион протоколлар ролини бажариб, ҳозирги замон ода-мининг моддий мухитини шакллантиради, муттасил вужудга ке-либ, бир одамдан бошқа одамга ўтишда шаклини ўзгартириб, шахслар ўртасидаги муносабатларнинг асосий воситаси бўлиб хизмат қилади. Ҳозирги замон жамиятида ахборот оқимлари жа-мият хаёганинг барча соҳаларини, унинг маънавий, ижтимоий-мадаиий хаётини, моддий ҳаёти: иқтисод, моддий ишлаб чиқа-риш, ижтимоий бошқариш ва хрказоларни қамраб олади.
Ўзини-ўзи назорат қилиш учун саволлар:
1. Агностицизм нима?

2. Сенсуализм ва унинг моҳияти нима?

3. Давримизнинг жаҳоншумул (глобал) муаммолари тушунчаси нимани англатади?

4. Ўзбекистонда қандай жамият қуриш учун кураш олиб борилмоқда?

Фойдаланилган адабиётлар рўйхати:

1. И.А.Каримов. Озод ва обод Ватан эркин ва фаровон ҳаёт пировард 

мақсадимиз,  8-жилд. – Т.:  Ўзбекистон, 2000. 

2.  И.А.Каримов. Ватан равнақи учун ҳар биримиз маъсулмиз,  9-жилд. – Т.: Ўзбекистон, 2001.  3. Пулатова Д., Файзиходжаева Д. Мантиқ. – Т.: “Premier Print”. 2013. – 324 б. 
3. И.А.Каримов.  Ўзбекистон мустақилликка эришиш остонасида. Т.: “Ўзбекистон”. –Т.: 2011.-440 б.
4. Файзиходжаева Д. Мантиқ.Изоҳли луғат.  –  Т.: “TAMADDUN”. 2015. – 272 б. 
5. www.bimm.uz
ГЛОССАРИЙ
Глобаллашув - умуминсоний принциплар асосида жаҳон мам-лакатларининг яқйнлашшпи тевденциясига берилган фалсафий-социологик таъриф.
Ахборот жамияти - «индустриал жамият» атамасини аста-се-кин алмаштираётган келажак жамияти. Мавжуд тизимни энг янги оммавий коммуникация воситалари билан бирлаштириш, янги ахборот тартибини ривожлантириш унинг ўзига хос жиҳатлари-дир.
Интеграция — қандайдир қисмпарни бир бутунга бирлашти-риш, ниманингдир таркибига кириш (иқгасодий интеграция, рш-мий интеграция).
Фан-техника тараққиёти - фан ва техниканинг ягона, ўзаро боғланган, илгарилаб ривожланиши.
Ноосфера - табиат ва жамиятнинг ўзаро таъсири соҳаси; ақл-идрок соҳаси; Ер куррасининг инсоннинг ақлга мувофиқ фаоли-яти билан қамраб олинган соҳаси.
Борлиқ - объектив мавжуд реалликни ифодаловчи фалсафий тушунча.
Геосиёсат – (юнонча “geo”-ер ва “politike”- ер територия, чегара ҳақидаги сиёсат) – давлатлар ташқи сиёсатини амалга оширишга географик омиллар (давлат эгаллаб турган ҳудуднинг қулайлиги ёки ноқулайлиги, катта ёки кичик эканлиги, тупроғининг серҳосиллиги, тоғ ва дашту-чўлларнинг кўп-камлиги ва ҳ.к.)га алоҳида урғу бериш геополитика назариясига биноан миллатларнинг ва давлатнинг табиати, географик жойлашганлигига боғлиқ.

Геосиёсат глобаллашувидан фойдаланиб XVII-XIX асрларда мустамлакачи давлатлар ўз босқинчилик сиёсатини амалга оширдилар. XX асрда фашистлар германияси, Япония ва шўро советларининг истебдод давлати геосиёсий сиёсатни амалга оширди.

Ҳозирги замон геосиёсати жахон ва хар бир давлат сиёсатида етакчи ўринлардан бирини эгаллайди.Лекин хозирги замон сиёсати тинчлик, хамкорлик, яратувчанлик сиёсатини амалга оширишга қаратилган, умужахон демократияси, халқлар тенглиги тамойилларига суянади.

Глобаллашув – лотинча “глоб” сўзидан олинган бўлиб, айни уни “Думаликлашув” деб таржима қилиш мумкин. Ер шарининг, ер қуррасининг фан техника ютуқлари, информацион ахборот технологияларини беқиёс ривожланиши туфайли инсоният ихтиёридаги худди бир бутун шарга, куррага айланишини тушунтириш учун ишлатилади.

Глобаллашувнинг ижобий томони шунлан иборатки, у халқларнинг, давлатларнинг, миллий мадания ва иқтисодиётининг яқинланишини тезлаштиради, уларниинг ривожланиши учун  янги имкониятлар очади. Унинг салбий томони шундан иборатки майда, қолоқ, этник гуруҳлар ва мамлакатларнинг маданияти, тили урф-одати кучайиб бораётган глобаллашув жараёнларида майта миллатлар, йирик маданиятлар, бой тиллар билан рақобатлана олмай ўз – ўзидани жтимоий – иқтисодий, инсоний – забоний ҳаётдан четга чиқиб қолади. Бундай шароитда хар бир онгли фуқаронинг вазифаси – ўз миллатининг рақобатбардошлигини кўрсатиш, бунинг учун унинг фаол сиёсати, тадбиркорлик иқтисодиёти, маданиятида салмоқли ютуқлари учун курашади. 

Геноцид – халқаро жиноятчиликнинг кўриниши бўлиб, бутун бир аҳоли гуруҳларини ирқий миллий, этник ёки диний аломатларига кўра жисмоний жиҳатдан қирғин қилишга қаратилганмудҳиш сиёсат.

Тараққиёт - борлиқни, ундаги нарса ва ҳодисаларни қуйидан юқори ҳолатга томон ҳаракат қилиш жараёни бўлиб, бунинг натижасида эски сифат ўрнига янги сифат вужудга келади. Тараққиётнинг ибтидоси бўлганидек, интиҳоси ҳам бўлади. Бирор даврнинг тугаши янги даврнинг ибтидосини бошлаб беради.  Янги даврда ўтган замоннинг баoзи хусусиятлари такрорланиши муқаррар.

 «Диалектика» сўзи асли қадимги юнон тилига мансуб бўлиб, уни Шарқ мамлакатлари илмида, хусусан араб тилида илк бор Абу Наср Форобий «жадл», «жадли», «жадал» тарзида қўллаган. «Жадал» сўзи ҳаракат, тезлик, тезланиш, ривожланиш, ўзгариш, интилиш каби маъноларни англатади. Табиат ва жамиятдаги барча ҳодисалар недир бир нарсанинг таъсири, турткиси, агар у таркибли тизими бўлса, қисмларнинг ўзаро таъсири сабабли рўй беради.

1 «Ўзбекистон миллий энциклопедияси» Давлат илмий нашриёти, ТОШКЕНТ, 2 – жилд.

